Տ Ե Ղ Ե Կ Ա Տ Վ ՈՒ Թ Յ ՈՒ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ԱՌԱՋԻՆ ԿԻՍԱՄՅԱԿԻ
ՊԵՏԱԿԱՆ ԲՅՈՒՋԵԻ ԿԱՏԱՐՄԱՆ ԸՆԹԱՑՔԻ ՎԵՐԱԲԵՐՅԱԼ
ՀՀ ՍՈՑԻԱԼ-ՏՆՏԵՍԱԿԱՆ ԻՐԱՎԻՃԱԿԸ
2014 թվականի առաջին կիսամյակի տվյալների ամփոփումը ցույց տվեց, որ տնտեսության զարգացումն ընթանում է նախորդ տարվա համեմատ ավելի դանդաղ տեմպերով` հիմնականում պայմանավորված արդյունաբերության ոլորտի տեմպերի դանդաղմամբ: Տնտեսական ակտիվության հիմնական շարժիչ ուժը եղել են ծառայությունները և գյուղատնտեսությունը: 

Շարունակել է աճել նաև արտաքին առևտրաշրջանառությունը: 2014 թվականի առաջին կիսամյակում միջին գնաճը կազմել է 4.0%: Արձանագրվել է պետական բյուջեի ընդհանուր եկամուտների անվանական շուրջ 5.8% աճ, իսկ ծախսերի գծով արձանագրվել է 9.1% աճ: Հարկաբյուջետային քաղաքականությունը 2014 թվականի առաջին կիսամյակի արդյունքներով ամբողջական պահանջարկի վրա թողել է ընդհանուր առմամբ չեզոք ազդեցություն: 

Համախառն պահանջարկ: 2014 թվականի հունվար-հունիսին
 վերջնական սպառումն իրական արտահայտությամբ աճել է 2.4%-ով: Վերջնական սպառման կառուցվածքում պետական և մասնավոր սպառման տեսակարար կշիռները 2014 թվականի հունվար-հունիսին կազմել են համապատասխանաբար 13.4% և 86.9%, ընդ որում իրական արտահայտությամբ պետական սպառումը նախորդ տարվա համեմատ աճել է շուրջ 1.5%-ով, իսկ մասնավորը` 2.5%-ով:

Կապիտալ ներդրումներն իրական արտահայտությամբ նվազել են 1.2%-ով, որին նպաստել է պետական ներդրումների 14.5% նվազումը: Մասնավոր ներդրումների աճը գնահատվում է 2.5%:

Ներդրումների աճը հիմնականում պայմանավորված է արդյունաբերության ոլորտում իրականացվող ներդրումների աճով
: Մասնավորապես, մշակող արդյունաբերության ոլորտում ներդրումներն աճել են 86.1%-ով, ջրամատակարարման ենթաճյուղում` 87.2%-ով, իսկ հանքագործության ոլորտում` 23.6 %-ով:

2014 թվականի հունվար-հունիսին ապրանքների և ծառայությունների արտահանման իրական ծավալները դրամային արտահայտությամբ աճել են 1.7%-ով` պայմանավորված արտաքին պահանջարկի սպասվածից ավելի դանդաղ աճի պայմաններում արդյունաբերության արտահանող ճյուղերում արտադրական կարողությունների առավել արդյունավետ օգտագործմամբ: Մյուս կողմից, ապրանքների և ծառայությունների ներմուծումն իրական արտահայտությամբ 4.8% նվազում է արձանագրել: 

Արդյունքում համախառն պահանջարկի աճին ամենամեծ նպաստումն է ունեցել ներքին պահանջարկի աճը:

Համախառն առաջարկ: 2014 թվականի հունվար-հունիսին գրանցվել է տնտեսական ակտիվության իրական արտահայտությամբ 3.4% աճ նախորդ տարվա նույն ժամանակահատվածի նկատմամբ: Ընդ որում տնտեսական ակտիվությանը ամենամեծ` 2.9 տոկոսային կետով նպաստումն է ունեցել ծառայությունների ճյուղը: Գյուղատնտեսությունն ու շինարարությունն աննշան նպաստում են ունեցել ՏԱՑ-ի աճին` համապատասխանաբար 0.4 և 0.1 տոկոսային կետով, իսկ արդյունաբերությունը զրոյական նպաստում է ունեցել տնտեսական ակտիվությանը:

Գծապատկեր 1. 2013-2014 թվականների հունվար-հունիս ամիսներին տնտեսության ճյուղերի թողարկումների նպաստումները տնտեսական ակտիվության իրական աճին, տոկոսային կետ:

Արդյունաբերություն
: 2014 թվականի տարեսկզբից արդյունաբերական արտադրանքի թողարկման ծավալի նվազման ցուցանիշներ էին արձանագրվել, սակայն հունվար-հունիսին նվազման միտումը կանգ է առել և գրանցվել է անվանական արտահայտությամբ 2.1%, իսկ իրական արտահայտությամբ` զրոյական աճի ցուցանիշ: Արդյունաբերությանը հիմնականում դրականորեն է նպաստել մշակող արդյունաբերության 2.9% աճը: Մշակող արդյունաբերության աճը պայմանավորված է եղել հիմնային մետաղների արտադրության, ծխախոտային արտադրատեսակների արտադրության և սննդամթերքի արտադրության 9.8%, 34.3% և 23% աճերով: 

Մշակող արդյունաբերության դրական աճը չեզոքացվել է հանքագործության և էլեկտրաէներգիայի արտադրության ենթաճյուղերի համապատասխանաբար 9.5 և 1.4 տոկոս անկման ցուցանիշներով:
Գյուղատնտեսություն: 2014 թվականի հունվար-հունիսին գյուղատնտեսության համախառն թողարկումն աճել է իրական արտահայտությամբ 2.2%-ով: Մասնավորապես, անասնաբուծությունը նպաստել է 1.9 տոկոսային կետով, ձկնորսությունը` 0.6 տոկոսային կետով, իսկ բուսաբուծությունը 0.3 տոկոսային կետով բացասաբար է նպաստել ճյուղի աճին: Անասնաբուծության ճյուղի աճը պայմանավորված էր մսի արտադրու​թյան` 7.6%, կաթի արտադրության` 5.4% և ձվի արտադրության 4.2% աճերով: 

Շինարարություն: Ֆինանսավորման բոլոր աղբյուրների հաշվին իրականացված շի​նա​րա​րու​թյան ծավալները 2014 թվականի հունվար-հունիս ամիսներին կազմել են 125.9 մլրդ դրամ` իրական արտահայտությամբ աճելով 0.4%-ով: Շինարարության ծավալների ա​ճին դրականորեն են նպաստել Ասիական զարգացման բանկի վարկի (2.9 տոկոսային կետով), համայնքների միջոցների (2.6 տոկոսային կետով), կազ​մա​կերպությունների միջոցների (1.7 տոկոսային կետով), Վերակառուցման և զարգացման եվրոպական բանկի վար​կի (1.6 տոկոսային կետով) և պետական բյուջեի միջոցների (0.5 տոկոսային կետով) հաշվին իրականացված շինարարությունները: Ֆինանսավորման մյուս բո​լոր աղբյուրների հաշվին իրականացված շինարարության ծավալները կրճատվել են: Ճյու​ղի աճին բացասական նպաստում են ունեցել բնակչության միջոցների (-7.1 տոկոսային կետով), մարդասիրական օգնության մի​ջոց​ների (-0.9 տոկոսային կետով), Համաշխարհային բանկի վարկի (‑0.3 տոկոսային կետով), Գերմանիայի զարգացման բանկի վարկի (-0.2 տոկոսային կետով) և միջազգային այլ վարկերի (-0.4 տոկոսային կետով) հաշվին իրականացված շինարարության ծավալները:

Ըստ տնտեսական գործունեության տեսակների` աճել են հիմնականում տրանս​պորտին, մշակող արդյունաբերությանը, «ջրամատակարարում, կոյուղի, թափոնների կառա​վա​րում և վերամշակում» խմբին և կացության ու հանրային սննդի կազմակերպմանն ուղղվող շինարարությունների մասնաբաժինները (տե՛ս Գծապատկեր 2):

Նվազել են հիմնականում անշարժ գույքի հետ կապված գործունեությանը և ֆինան​սական ու ապահովագրական գործունեությանը և սպասարկման այլ ծառայություններին
 ուղղ​վող շինարարությունների մասնաբաժիները:

Գծապատկեր 2. 2013-2014թթ. հունվար-հունիս ամիսներին շինարարության ծավալ​ներն ըստ տնտեսության ճյուղերի

տրանսպորտ

էլեկտրականության, գազի, գոլորշու և

լավորակ  օդի  մատակարարում

ջրամատակարարում, կոյուղի, թափոնների

կառավարում և վերամշակում

տեղեկատվություն և կապ

հանքագործական արդյունաբերություն և

բացահանքերի շահագործում

կացության և հանրային սննդի

կազմակերպում

սպասարկման այլ ծառայություններ

ֆինանսական և ապահովագրական

գործունեություն

այլ


Ծառայություններ և առևտուր: 2014 թվականի հունվար-հունիսին մատուցված ծառայությունների ծավալը նախորդ տարվա նույն ժամանակահատվածի նկատմամբ իրական արտահայտությամբ աճել է 4.0%-ով, որին հիմնականում նպաստել են մշակույթի, զվարճու​թյուն​ների և հանգստի, տրանսպորտի
 և անշարժ գույքի հետ կապված գործունեության են​թա​ճյուղերի համապատասխանաբար 27.8%, 7% և 13.5% աճերը:

Բացասաբար է նպաստել միայն ֆինանսական և ապահովագրական գործունեության ենթաճյուղի (-0.4 տոկոսային կետով) 1.5%-ով նվազումը:

2014 թվականի հունվար-հունիս ամիսներին առևտրի շրջանառությունն ընթացիկ գնե​րով կազմել է 101.1 մլրդ դրամ, որը նախորդ տարվա նույն ժամանակաշրջանի համեմատ, հա​մա​դրելի գներով, աճել է 5.6%-ով:

Տրանսպորտ և կապ: 2014 թվականի հունվար-հունիս ամիսներին հանրապետությունում ընդհանուր օգտագործման տրանսպորտով բեռնափոխադրումների ծավալը 2013 թվականի նույն ժամանակաշրջանի համեմատ նվազել է 16.9%-ով: Այն պայմանավորված էր ավտոմոբիլային տրանսպորտով 28.5%-ով և երկաթուղային տրանսպորտով` 3.5%-ով բեռնափոխադրումների ծավալների նվազմամբ: Օդային տրանսպորտով
 բեռնափոխադրումների ծավալի 1.9%-ով աճը չեզոք ազդեցություն է ունեցել բեռնափոխադրումների ծավալի անկման վրա: Աճել է միայն մայրուղային խողովակաշարային տրանսպորտի գործունեությունը` 2.4%-ով: Ընդհանուր օգտագործման տրանսպորտի տեսակներով բեռնափոխադրումների ծավալների նվազմանն ամենախոշոր նպաստում ունեցած ավտոմոբիլային տրանսպորտով բեռնափոխադրումների ծավալի նվազումը բացատրվում է ներհանրապետական բեռնափոխադրումների 28.9% կրճատմամբ: 

2014 թվականի հունվար-հունիսին կապի ծառայություններից ստացված հասույթը նախորդ տարվա նույն ժամանակաշրջանի նկատմամբ նվազել է 0.9%-ով, ինչը հիմնականում պայմանավորված է հեռուստածրագրերի կազմման և հեռարձակման գործունեության ծավալների 17.0%-ով կրճատմամբ:

Գներ և սակագներ: 2014 թվականի հունիսին միջին գնաճը կազմել է 4.0%, որը պայմանավորված էր պարենային ապրանքների (ներառյալ` ոգելից խմիչքը և ծխախոտը) գների` 2.2%, ոչ պարենային ապրանքների գների` 2.4% և ծառայությունների սակագների 8.2% աճով:

2014 թվականի հունիսին տարեսկզբի նկատմամբ արձանագրվել է գնանկում 0.9%-ով, որը պայմանավորված է եղել հիմնականում պարենային ապրանքների (ներառյալ` ոգելից խմիչքը և ծխախոտը) գների 1.4% անկմամբ (նպաստումը գնաճին` 0.75 տոկոսային կետ) և ոչ պարենային ապրանքների 1.2% գնանկմամբ (նպաստումը գնաճին` -0.19 տոկոսային կետ), իսկ ծառայությունների ապրանքախմբում գների մակարդակը մնացել է անփոփոխ (գնաճի վրա ազդեցությունը` չեզոք): 

Աշխատանքի շուկա: 2014 թվականի հունվար-հունիս ամիսներին պաշտոնապես գրանցված գործազուրկների թվաքանակը հանրապետությունում նախորդ տարվա նույն ժամանակահատվածի նկատմամբ նվազել է 2.3 տոկոսով՝ կազմելով 59.3 հազար մարդ:

2014 հունվար-հունիս ամիսներին միջին ամսական անվանական աշխատավարձը 2013 թվականի նույն ժամանակահատվածում գրանցված ցուցանիշի նկատմամբ աճել է 7.1%-ով` կազմելով 160914 դրամ
: Միջին ամսական անվանական աշխատավարձի ցուցանիշները պետական և ոչ պետական հատվածներում աճել են 5.0%-ով և 9.1%-ով` կազմելով համապատասխանաբար 138530 և 193068 դրամ: Իրական աշխատավարձը 2013 թվականի նույն ժամանակահատվածի համեմատ աճել է 3.0%-ով:

Արտաքին հատված: 2014 թվականի առաջին կիսամյակի տնտեսության արտաքին հատվածի բարելավումը նախորդ տարվա համեմատ ձևավորվում է նվազող տեմպերով: Արտահանման աճի տեմպերի նվազմանը զուգընթաց տարեսկզբի համեմատ նվազել են նաև Հայաստան ներհոսող տրանսֆերտները և գործոնային եկամուտները` նպաստելով ընթացիկ հաշվի պակասուրդի ավելացմանը: 

Արտաքին առևտուր (դոլարային արտահայտությամբ)
: 2014 թվականի առաջին վեց ամիսներին ապրանքների գծով արտաքին առևտրի բացասական մնացորդը (տե´ս Գծապատկեր 3) կազմել է 1310.6 մլն ԱՄՆ դոլար` խորացնելով նախորդ տարվա մակարդակը 1.3%-ով
: 
Գծապատկեր 3. Առևտրային հաշվեկշռի դինամիկան հունվար-հունիս ամիսներին (մլն ԱՄՆ դոլար)

Արտաքին ապրանքաշրջանառությունը 2014 թվականի առաջին վեց ամիսների արդյունքներով կազմել է 2722.9 մլն ԱՄՆ դոլար` նախորդ տարվա համեմատ աճելով շուրջ 1.0%-ով: Հաշվետու ժամանակահատվածում տեղի է ունեցել դոլարային արտահայտությամբ արտահանման և ներմուծման ծավալների աճ. արտահանումն աճել է 0.8%-ով` կազմելով 706.2 մլն ԱՄՆ դոլար, իսկ ներմուծումը` 1.1-ով և կազմել է 2016.8 մլն ԱՄՆ դոլար:

Ներմուծում: 2014 թվականի առաջին վեց ամիսների ներմուծման 1.1% աճի ամենաբարձր` 1.5 տոկոսային կետը պայմանավորվել է «Թանկարժեք և կիսաթանկարժեք քարեր, թանկարժեք մետաղներ և դրանցից իրեր» ապրաքախմբի ներմուծման աճով: Ներմուծման կառուցվածքում ամենամեծ` շուրջ 19% կշիռ ունեցող «Հանքահումքային արտադրանք» ապրանքախումբը ներմուծման աճին հակազդել է 1.9 տոկոսային կետով` շարունակելով նախորդ տարի սկիզբ առած բացասական նպաստման միտումը (-0.7 տոկոսային կետով): 

Տարվա վեց ամիսների ընթացքում արձանագրվել է ներդրումային բնույթի
 ապրանքների ներմուծման 3.8% աճ, որը 0.6 տոկոսային կետով դրական նպաստում է ունեցել ներմուծման աճին: Պետք է նշել, որ այդ ապրանքների ներմուծումը բավականին արագացել էր 2010 թվականին, որը պայմանավորված էր ՀՀ կառավարության կողմից վարված քաղաքականությամբ, համաձայն որի ներդրումային ապրանքներ ներուծողներին տրվում էր հարկային արտոնություն` հարկի վճարման ժամկետի հետաձգման տեսքով: 

Արտահանում: 2014 թվականի առաջին վեց ամիսների արդյունքներով արտահանման 0.8% աճի ամենաբարձր` 3.2 տոկոսային կետը պայմանավորվել է «Թանկարժեք և կիսաթանկարժեք քարեր, թանկարժեք մետաղներ և դրանցից իրեր» ապրանքախմբի արտահանման ծավալների 24.7%-ով ավելացմամբ: Արտահանման աճի 1.6 տոկոսային կետը պայմանավորվել է «Պատրաստի սննդի արտադրանք» և 1.4 տոկոսային կետը` «Մանածագործական իրեր» ապրանքախմբերի ծավալներով, որոնք համապատասխանաբար աճել են 8.5%-ով և 60.6%-ով: Արտահանման աճին հակազդել են «Ոչ թանկարժեք մետաղներ և դրանցից պատրաստված իրեր» և «Հանքահումքային արտադրանք» ապրանքախմբերը` համապատասխանաբար 2.6 և 1.8 տոկոսային կետով:

Նորմալացված առևտրային հաշվեկշիռ
: Տնտեսական անվտանգությունը բնութագրող ցուցանիշներից է նորմալացված առևտրային հաշվեկշռի գործակիցը, որը հիմնականում պայմանավորված դոլարային արտահայտությամբ արտահանման առաջանցիկ աճով, հետճգնաժամային տարիներին բարելավվելով` 2013 թվականի առաջին կիսամյակում կազմել է ‑0.48: 2014 թվականին բարելավման միտումը պահպանվել է` նորմալացված հաշվեկշռի գործակիցը կազմել է -0.48 (տե´ս Գծապատկեր 4):
Գծապատկեր 4. Նորմալացված առևտրային հաշվեկշռի գործակիցը (տարվա առաջին կիսամյակներ) 

Ներմուծման ծածկման գործակից: 2014 թվականի առաջին կիսամյակի ընթացքում ներմուծման ծածկման գործակիցը նախորդ տարվա համեմատ նվազել է 3.6 տոկոսային կետով. արտահանման հաշվին ֆինանսավորվել է ներմուծման 41.4%-ը (տե´ս Գծապատկեր 5):
Գծապատկեր 5. Ներմուծման ծածկման գործակիցը
, տոկոսներով (առաջին կիսամյակներ)

Ներճյուղային առևտուր: 2014 թվականի առաջին կիսամյակի ՀՀ ներճյուղային
 առևտրի մակարդակի վերլուծությունը վկայում է «Պատրաստի սննդի արտադրանք», «Թանկարժեք ու կիսաթանկարժեք քարեր, թանկարժեք մետաղներ և դրանցից իրեր» և «Ոչ թանկարժեք մետաղներ և դրանցից պատրաստված իրեր» ապրանքախմբերի գծով երկկողմանի արտաքին առևտրի մասին (տե´ս Գծապատկեր 6): Ընդ որում, այս երեք խմբերի երկկողմանի արտաքին առևտուրը վերջին տարիներին համեմատաբար կայուն է:
Գծապատկեր 6. 2014 թվականի առաջին կիսամյակի ներճյուղային առևտուրը 
[image: image7.emf]Լրիվ միակողմանի

 Լրիվ երկկողմանի 

առևտուր


Գծապատկերում դրական և բացասական նշանները տրամադրում են լրացուցիչ տեղեկատվություն և պայմանավորված են համապատասխան ապրանքախմբերի արտաքին առևտրային հաշվեկշռի դրական կամ բացասական մնացորդով: «Ոչ թանկարժեք մետաղներ և դրանցից պատրաստված իրեր» (լրիվ երկկողմանի առևտուր) և «Արվեստի ստեղծագործություններ» (լրիվ միակողմանի առևտուր) ապրանքախմբերի դրական առևտրային մնացորդը վկայում է մեր երկրի կողմից այդ ապրանքատեսակների գծով արտաքին աշխարհի պահանջարկը բավարարելու մասին:

Մնացած ապրանքախմբերով տեղի է ունեցել մեծ մասամբ միակողմանի առևտուր` ներքին պահանջարկը բավարարելու ուղղությամբ (բացասական առևտրային մնացորդ): 
Արտաքին առևտուրն ըստ գործընկեր երկրների: 2014 թվականի առաջին վեց ամիսներին ՀՀ արտաքին առևտրաշրջանառության 26.6%-ը բաժին է ընկել ԱՊՀ և 28.3%-ը` ԵՄ երկրներին: ՀՀ խոշոր առևտրային գործընկեր-երկրների շրջանակում ընդգրկված էին Չինաստանը (առևտրաշրջանառության 9.4%-ը), Գերմանիան (7.9%), Իրանը (4.8%), ԱՄՆ-ն (3.9%), Թուրքիան (3.9%), Իտալիան (3.8%), Բելգիան (3.1%), Բուլղարիան (2.6%), Շվեյցարիան (2.6%), ինչպես նաև ԱՊՀ երկրներից` Ռուսաստանը (21.9%) և Ուկրաինան (3.4%): Վերջիններիս բաժին է ընկել ՀՀ և ԱՊՀ երկրների միջև տարվա առաջին վեց ամիսների ընթացքում կատարված ապրանքաշրջանառության շուրջ 95.1%-ը: Հանրապետության թվով 38 հիմնական գործընկեր երկրները մեծամասամբ (մոտ 80%-ը) հանդիսանում են ԱՀԿ անդամ պետություններ:

Երկկողմանի փոխարժեք: Նախորդ տարվա ընթացքում ձևավորված ԱՄՆ դոլարի նկատմամբ ՀՀ դրամի փոխարժեքի արժեզրկման միտումները 2014 թվականի տարեսկզբից շարունակվել են: Այնուհանդերձ, արժեզրկումը տեղի է ունեցել ավելի դանդաղ տեմպերով, ինչի արդյունքում 2014 թվականի առաջին կիսամյակի վերջի` հունիս ամսվա միջին փոխարժեքը կազմել է 410.9 դրամ 1 ԱՄՆ դոլարի դիմաց, որը նախորդ տարվա մարտին ձևավորված միջինի (412.63) նկատմամբ արժևորվել է 0.42%-ով:

Իսկ ընթացիկ տարվա հունվար-հունիս ամիսների միջին փոխարժեքը կազմել է 411.94 դրամ մեկ ԱՄՆ դոլարի դիմաց (2013-ին` 412.18). նախորդ տարվա միջինի նկատմամբ գրանցվել է ԱՄՆ դոլարի համեմատ դրամի անվանական արժեքի 0.06% արժևորում` 2013 թվականի համապատասխան ցուցանիշի 4.2% արժեզրկման դիմաց: Ըստ էության, փոխարժեքի նման վարքագծին նպաստել է տարեսկզբից դիտարկվող արտարժույթի ներհոսքի դանդաղումը` պայմանավորված հիմնականում արտահանման և ներհոսող տրանսֆերտների աճի տեմպերի դանդաղմամբ:

Գծապատկեր 7. Դրամ/ԱՄՆ դոլար միջին (կուտակային) փոխարժեքի փոփոխության դինամիկան (նախորդ տարվա նույն ժամանակահատվածի համեմատ,%) 

2014 թվականի առաջին կիսամյակում ձևավորված դրամ/եվրո միջին փոխարժեքը նախորդ տարվա նույն ժամանակահատվածի համեմատ արժեզրկվել է 4.1%-ով, իսկ դրամ/ռուբլի միջին փոխարժեքն արժևորվել է 12.9%-ով: 
Արդյունավետ փոխարժեք: Արտաքին առևտրի տեսանկյունից առավել կարևոր արժույթներից բաղկացած «զամբյուղի» նկատմամբ ՀՀ ազգային արժույթը (անվանական արդյունավետ փոխարժեք) 2014 թվականի հունվար-մայիս ամիսներին նախորդ տարվա համեմատ արժևորվել է 8.5%-ով, ինչը նշանակում է, որ ՀՀ դրամը արժևորվել է (դրամի դիրքերն ուժեղացել են) հիմնական արժույթների միավորված գնի համեմատ, քանի որ վերոնշյալ «զամբյուղում» ընդգրկված մնացած երկրների արժույթները միջին հաշվով դոլարի նկատմամբ արժեզրկվել են ավելի շատ (մոտ 8.4%‑ով), քան ՀՀ դրամը (0.01%-ով): Հիմնականում պայմանավորված անվանական արդյունավետ փոխարժեքի վարքագծով` իրական արդյունավետ փոխարժեքի 2014 թվականի միջին արժևորումը կազմել է 8.9%
 (տե´ս Գծապատկեր 8), ինչը կարող է իր բացասական ազդեցությունը թողնել երկրի ընթացիկ հաշվի վրա: 

Գծապատկեր 8. Իրական արդյունավետ փոխարժեքի ամսական միջին շարժընթացը 

[image: image9.emf]Իրական արդյունավետ փոխարժեք

Ֆինանսական շուկա: 2014 թվականի հունիսին փողի բազան կազմել է 787.4 մլրդ դրամ` նախորդ տարվա նույն ամսվա նկատմամբ աճելով 8.2%-ով: Ընդ որում, զուտ արտաքին ակտիվներն աճել են 27.2%-ով, իսկ զուտ ներքին ակտիվերը նվազել են 16.1%-ով:

Նույն ժամանակահատվածում փողի բազայում ԿԲ-ից դուրս կանխիկը նվազել է 0.2%-ով (տեսակարար կշիռը փողի բազայում կազմել է շուրջ 56.5%), իսկ պարտադիր պահուստները դրամով և արտարժույթով` 21.1%-ով (տեսակարար կշիռը փողի բազայում կազմել է շուրջ 42.8%):

2014 թվականի հունիսին փողի զանգվածը կազմել է 1587.5 մլրդ դրամ` նախորդ տարվա նույն ժամանակահատվածի նկատմամբ աճելով 14.8%-ով: 

Փողի զանգվածում բանկային համակարգից դուրս կանխիկը նվազել է 1.2%-ով, դրամային ավանդներն ապահովել են փողի զանգվածի աճի 8.8 տոկոսային կետը, իսկ արտարժութային ավանդները` 7.3 տոկոսային կետը
:

2014 թվականի ընթացքում դոլարայնացման մակարդակը փոքր-ինչ նվազել է. նախորդ տարվա 63.2%-ի դիմաց դոլարային ավանդների կշիռն ընդհանուր ավանդների մեջ կազմել է 60.7%: 

Առևտրային բանկերի կողմից ռեզիդենտներից և ոչ ռեզիդենտներից ներգրավված ավանդները 2014 թվականի հունիսին նախորդ տարվա նույն ժամանակահատվածի նկատմամբ ավելացել են 16%-ով: Առևտրային բանկերի` մինչև մեկ տարի ժամկետով դրամով ներգրավված ավանդների միջին տոկոսադրույքը 2014 թվականի հունիսին կազմել է 10.64%` 2013 թվականի 10.19%-ի համեմատ
:

Առևտրային բանկերի կողմից ռեզիդենտներին և ոչ ռեզիդենտներին տրամադրված վարկերը 2014 թվականի հունիսին նախորդ տարվա նույն ամսվա նկատմամբ աճել են 11.6%-ով
 (նշենք, որ վարկերի 62.6%-ը կազմում են արտարժույթով վարկերը): Առևտրային բանկերի` դրամով տրամադրված վարկերի միջին տոկոսադրույքը 2014 թվականի հունիսին կազմել է 16.5%` 2013 թվականի նույն ամսում արձանագրված 16.73%-ի համեմատ
: 

Առևտրային բանկերի` մինչև մեկ տարի ժամկետով դրամով ներգրավված ավանդների և վարկերի տոկոսադրույքների միջև սպրեդը (վարկերի և ավանդների տոկոսադրույքի միջև տարբերությունը) 2014 թվականի հունվար-հունիսին 2013 թվականի նույն ժամանակահատվածի նկատմամբ աճել է 0.2 տոկոսային կետով` կազմելով 6.38:

2014 թվականի ընթացքում ՀՀ պետական պարտատոմսերի շուկայում նկատվել է տոկոսադրույքների նվազում: Այսպես, եթե 2013 թվականին տեղաբաշխված պետական արժեթղթերի միջին եկամտաբերությունը հունվար-հունիս ամիսների համար միջինում կազմել է 12.9%, ապա 2014 թվականի այն կազմել է 9.79%: Նույն ժամանակահատվածում տեղաբաշխված պետական արժեթղթերի ծավալը կազմել է 38.6 մլրդ դրամ, նախորդ տարվա նույն ժամանակահատվածի 57.3 մլրդ դրամի դիմաց, իսկ միջին ժամկետայնությունը` 1874 օր, նախորդ տարվա նույն ժամանակահատվածի 1872 օրվա համեմատ:

 2014 թվականին պետական (շուկայական) պարտատոմսերի նկատմամբ պահանջարկը գերազանցել է թողարկման ցուցանիշը 2.18 անգամ: 
Աղյուսակ 1. Ֆինանսական շուկայի տոկոսադրույքները 2014 թվականի 1-ին կիսամյակի ընթացքում

	Ամիսներ
	I
	II
	III
	IV
	V
	VI

	Առևտրային բանկերի վարկեր*
	15.91
	17.08
	16.7
	15.8
	17.0
	16.5

	Առևտրային բանկերի ավանդներ*
	10.28
	9.82
	9.71
	10.12
	10.18
	10.64

	ՀՀ ԿԲ ռեպո գործառնություններ 
	7.75
	7.50
	7.50
	7.50
	7.25
	7.00


* Հաշվարկված է 16 օրից մինչև մեկ տարի ժամկետով, միայն դրամով տրամադրված վարկերի և ներգրավված ավանդների համար (առանց միջբանկային շուկայի):

Հարկաբյուջետային հատված

2014 թվականի առաջին կիսամյակի արդյունքներով պետական բյուջեի ընդհանուր եկամուտները կազմել են 536.6 մլրդ դրամ՝ նախորդ տարվա նույն ժամանակահատվածի համեմատ աճելով 5.8%-ով, իսկ հարկային եկամուտները (ներառյալ` պետական տուրքերը) կազմել են 500 մլրդ դրամ՝ նույն ժամանակահատվածի համեմատ աճելով 4.2%-ով: 

Պետական բյուջեի ծախսերը 2014 թվականի առաջին կիսամյակի արդյունքներով կազմել են 514.5 մլրդ դրամ՝ նախորդ տարվա նկատմամբ աճելով 9.1%-ով: Ընդ որում, ընթացիկ ծախսերը կազմել են 482.0 մլրդ դրամ, որոնք նախորդ տարվա նույն ժամանակահատվածի համեմատ աճել են 11.2%‑ով, իսկ ոչ ֆինանսական ակտիվների գծով ծախսերը կազմել են 33.9 մլրդ դրամ՝ նախորդ տարվա նույն ժամանակահատվածի 38.9 մլրդ դրամի դիմաց: Այս պայմաններում 2014 թվականի առաջին կիսամյակում ձևավորվել է 22.1 մլրդ դրամ պետական բյուջեի հավելուրդ՝ նախորդ տարվա նույն ժամանակահատվածի 35.7 մլրդ դրամ հավելուրդի դիմաց: 

Հարկաբյուջետային ազդակը: 2014 թվականի առաջին կիսամյակի արդյունքներով նախորդ տարվա նույն ժամանակահատվածի նկատմամբ գրանցվել է ընդհանուր առմամբ չեզոք հարկաբյուջետային ազդակ:
Գծապատկեր 9. Հարկաբյուջետային ազդակը 2011 թվականից եռամսյակներով:

ՀՀ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԸ
2014 թվականի առաջին կիսամյակում ՀՀ կառավարության ծրագրով նախատեսվել էր շուրջ 529.8 մլրդ դրամ բյուջետային եկամուտների ստացում: «Հայաստանի Հանրապետության 2014 թվականի պետական բյուջեի մասին» ՀՀ օրենքի 9-րդ հոդվածի 12‑րդ կետի և 11-րդ հոդվածի 3-րդ կետի պահանջներից ելնելով` պետության դրամական միջոցների համախմբված հաշվառման նպատակով պետական բյուջեի ծրագրային և փաստացի ցուցանիշներում ներառվել են նաև ՀՀ պետական հիմնարկների համար բացված արտաբյուջետային հաշիվների համապատասխան շրջանառությունը, ինչպես նաև առանց սահմանափակման պետական բյուջեից կատարվող վճարումները: Նշված միջոցները ներառյալ, ինչպես նաև հաշվի առնելով կառավարության լիազորությունների շրջանակներում կատարված մյուս փոփոխությունները` ՀՀ պետական բյուջեի եկամուտների ծրագիրն ավելացվել է 22.5 մլրդ դրամով (4.3%-ով) և կազմել 552.3 մլրդ դրամ, որից 535.9 մլրդ դրամը` սեփական եկամուտների, 16.4 մլրդ դրամը` պաշտոնական դրամաշնորհների գծով: Հաշվետու կիսամյակում ստացվել են 536.6 մլրդ դրամի փաստացի եկամուտներ` ապահովելով ՀՀ կառավարության ծրագրով կանխատեսված ցուցանիշի 97.2%-ը: Նշված գումարից 531.3 մլրդ դրամը կազմել են սեփական աղբյուրներից ստացված եկամուտները` ապահովելով ծրագրի 99.1% կատարողական, 5.3 մլրդ դրամ` պաշտոնական դրամաշնորհները, որոնք 67.4%-ով զիջել են ծրագրված ցուցանիշը: Հարկային եկամուտների և պետական տուրքերի կիսամյակային ծրագիրը կատարվել է 98.6%‑ով, այլ եկամուտներինը` 108.7%-ով: Նշենք, որ ՀՀ պետական բյուջեի փաստացի եկամուտներից 15.7 մլրդ դրամը կազմել են ՀՀ պետական հիմնարկների արտաբյուջետային եկամուտները, որոնք ապահովել են առաջին կիսամյակում նախատեսված մուտքերի 83.5%‑ը: Առանց արտաբյուջետային միջոցների` պետական բյուջեի եկամուտները կազմել են շուրջ 520.9 մլրդ դրամ` ապահովելով 97.6% կատարողական: 2013 թվականի առաջին կիսամյակի համեմատ պետական բյուջեի եկամուտներն աճել են 5.8%-ով կամ 29.4 մլրդ դրամով: Մասնավորապես` հարկերի և պետական տուրքերի, պաշտոնական դրամաշնորհների և այլ եկամուտների գծով մուտքերն աճել են համապատասխանաբար 4.2, 65 և 28.4 տոկոսով: 
Գծապատկեր 10. ՀՀ պետական բյուջեի եկամուտները 2013-2014թթ. առաջին կիսամյակներում

և պետական տուրքեր

Պաշտոնական

դրամաշնորհներ

Այլ եկամուտներ

2013թ. I կիս. փաստ 2014թ. I կիս. ճշտված ծրագիր 2014թ. I կիս. փաստ


Այլ եկամուտների և պաշտոնական դրամաշնորհների առաջանցիկ աճի արդյունքում նախորդ տարվա նույն ժամանակահատվածի համեմատ ՀՀ պետական բյուջեի ընդհանուր եկամուտներում նշված եկամուտների տեսակարար կշիռներն աճել են համապատասխանաբար 1 և 0.4 տոկոսային կետով և կազմել 5.8% և 1.0%, իսկ հարկային եկամուտների և պետական տուրքերի տեսակարար կշիռը նվազել է 1.4 տոկոսային կետով` կազմելով 93.2%: 
Գծապատկեր 11. ՀՀ պետական բյուջեի եկամուտների կառուցվածքը 2013-2014թթ. առաջին կիսամյակներում

Հարկային եկամուտներ և պետական տուրքեր
2014 թվականի առաջին կիսամյակի ՀՀ պետական բյուջեի եկամուտների 93.2%‑ն ապահովվել է հարկային եկամուտների և պետական տուրքերի հաշվին, որոնք կազմել են շուրջ 500 մլրդ դրամ և 98.6%‑ով ապահովել կառավարության լիազորությունների շրջանակներում ճշտված ծրագիրը: Նախորդ տարվա նույն ժամանակահատվածի համեմատ տվյալ մուտքերն աճել են 4.2%-ով կամ 20.4 մլրդ դրամով, որը հիմնականում պայմանավորված է ավելացված արժեքի հարկի և եկամտային հարկի (ներառյալ եկամտահարկը և պարտադիր սոցիալական ապահովության վճարները) մուտքերի աճով:

2014 թվականի առաջին կիսամյակում հարկային եկամուտների և պետական տուրքերի 41.2%‑ն ապահովվել է ավելացված արժեքի հարկի հաշվին: Այն կազմել է 206.2 մլրդ դրամ և 7.2%‑ով կամ շուրջ 13.8 մլրդ դրամով գերազանցել նախորդ տարվա նույն ժամանակահատվածի ցուցանիշը: ԱԱՀ‑ի մուտքերից 122.2 մլրդ դրամը ստացվել է ՀՀ սահմանին հարկումից, 84 մլրդ դրամը` ներքին շրջանառությունից: Հարկ է նշել, որ ԱԱՀ-ի մուտքերի աճն ապահովվել է ներքին շրջանառությունից ստացված եկամուտների հաշվին, որոնք 21.2%-ով կամ 14.7 մլրդ դրամով գերազանցել են նախորդ տարվա նույն ժամանակահատվածի ցուցանիշը, մինչդեռ ներմուծումից մաքսային սահմանին գանձված մուտքերը նախորդ տարվա առաջին կիսամյակի համեմատ նվազել են 0.8%‑ով կամ 925.2 մլն դրամով:

2013 թվականի նոյեմբերի 12-ին Հայաստանի Հանրապետության Ազգային ժողովի կողմից ընդունված` «Ավելացված արժեքի հարկի մասին» Հայաստանի Հանրապետության օրեն​քում փոփոխություն կատարելու մասին» Հայաստանի Հան​րա​պետու​թյան ՀՕ-110-Ն օրենքով (ուժի մեջ է 2014 թվականի հունվարի 1-ից) սահմանվել է, որ ՀՀ կառավարության որոշմամբ ընտրված կազմակերպությունների և անհատ ձեռնարկա​տե​րե​րի կողմից ներդրումային ծրագրերի շրջանակներում, 200 մլն դրամը (նախկինում գործող 300 մլն դրամի փոխարեն) գերազանցող, «Ավելացված արժեքի հարկի մասին» ՀՀ օրենքի 6.1 հոդ​վա​ծում նշված ապրանքներից բացի, այլ ապրանքների ներմուծման դեպքում սահմանված կարգով մաքսային մարմինների կողմից հաշվարկված ԱԱՀ-ի գումարների վճարման ժամկետը հետաձգվում է երեք տարի ժամկետով:

Մեկ այլ օրենսդրական փոփոխությամբ 2014 թվականի հունվարի 1-ից ծխախոտի արտադրանքի հարկումը հաստատագրված վճարներով հարկման համակարգից տեղափոխվել է հարկման ընդհանուր համակարգ, և սահ​մանվել է, որ ծխախոտի արտադրանքի ներմուծման և իրացման գործարքների ԱԱՀ-ով հարկ​վող շրջանառություն է համարվում ՀՀ կառավարության սահմանած կարգով մակնշված` ծխա​խոտի արտադրանքի առավելագույն մանրածախ գինը` առանց ԱԱՀ-ի:

Հաշվետու ժամանակահատվածում ՀՀ պետական բյուջեի հարկային եկամուտների և պետական տուրքերի 12.4%‑ն ապահովվել է շահութահարկի հաշվին՝ կազմելով 62 մլրդ դրամ: Նախորդ տարվա նույն ժամանակահատվածի համեմատ շահութահարկի մուտքերը նվազել են 5.9%‑ով կամ 3.9 մլրդ դրամով:

2012 թվականի դեկտեմբերի 19-ին Հայաստանի Հանրապետության Ազգային ժողովի կողմից ընդունված` «Շահութահարկի մասին» Հայաստանի Հան​​րապետության օրենքում փո​​փո​խու​​թյուն​​ներ և լրացումներ կատարելու մասին» Հայաստանի Հանրապետության ՀՕ-238-Ն օրեն​քի 8-րդ հոդվածով սահմանվել է, որ հարկվող շահույթը որոշելիս համախառն եկամուտը նվա​զեցվում է սեփականության իրավունքով հարկատուին պատկանող կամ վարձակալությամբ (այդ թվում` լիզինգով) կամ անհատույց օգտագործմամբ վերցված հիմնական միջոցների վրա կատարված սպասարկման ծախսերի չափով` դրանց կատարման տարվա ընթացքում: Օրեն​քի 22-րդ հոդվածի համաձայն 2014 թվականի հունվարի 1-ից վերացվել է նվազագույն շահութա​հարկի համակարգը:

2013 թվականի դեկտեմբերի 5-ին ՀՀ Ազգային Ժողովի կող​​​մից ընդունված` «Շահու​թա​​հարկի մասին» Հայաստանի Հան​​րապետության օրենքում փոփո​խու​​​​թյուն​​ներ և լրացումներ կատարելու մասին» Հայաստանի Հանրապետության օրենքում փոփոխություն կատարելու մասին» ՀՕ-129-Ն օրեն​​​քի 1-ին հոդվածով սահմանվել է, որ կենսաթոշակային ֆոնդի կառա​վա​րիչների կողմից «Կուտակային կենսաթոշակների մասին» ՀՀ օրենքով սահմանված կարգով վճարված պարբերական և միանվագ երաշխիքային վճարների, երաշխիքային ֆոնդի կողմից մասնակիցներին հատուցված և կենսաթոշակային ֆոնդի կառավարիչների նկատմամբ ձեռք բեր​ված պահանջի հիման վրա դրանցից ստացված գումարների, ինչպես նաև կատարված ներ​դրումներից ստացված եկամուտների մասով «Կուտակային կենսաթոշակների մասին» ՀՀ օրեն​քով սահմանված երաշխիքային ֆոնդին շահութահարկի վճարումից ազատման արտո​նու​թյունը տարածվում է ոչ թե 2014 թվականի հունվարի 1-ից, այլ նաև 2013 թվականի հունվարի 1-ից հետո ստացված վերոնշյալ եկամուտների նկատմամբ:

2014 թվականի առաջին կիսամյակում շրջանառության հարկի գծով ՀՀ պետական բյուջե է մուտքագրվել 7.6 մլրդ դրամ, որը 48.4%‑ով կամ 2.5 մլրդ դրամով գերազանցել է նախորդ տարվա համապատասխան ցուցանիշը` հիմնականում պայմանավորված առևտրական (առք ու վաճառքի) գործունեությունից և այլ գործունեության (եկամուտների) տեսակներից ստացված մուտքերի աճով: Շրջանառության հարկից շուրջ 5 մլրդ դրամը մուտքագրվել է առևտրական (առք ու վաճառքի) գործունեությունից, 625.4 մլն դրամը` արտադրական գործունեությունից ստացվող եկամուտներից, 377.9 մլն դրամը` ռեզիդենտների կողմից ստացվող պասիվ եկամուտներից, 123.4 մլն դրամը` նոտարական գործունեությունից և 1.5 մլրդ դրամը` այլ գործունեության տեսակներից ստացվող եկամուտներից:

Հաշվետու ժամանակահատվածում շուրջ 134.4 մլրդ դրամ են կազմել եկամտային հարկից ստացված մուտքերը: Եկամտային հարկից ստացված մուտքերը (ներառյալ եկամտահարկը և պարտադիր սոցիալական ապահովության վճարները) նախորդ տարվա առաջին կիսամյակի համեմատ աճել են 8.6%‑ով կամ 11.1 մլրդ դրամով:
2013 թվականի հունվար 1-ից «Եկամտային հարկի մասին» ՀՀ օրենքի ներդրմամբ փոփոխվել են «Եկամտահարկի մասին» ՀՀ օրենքով սահմանված` ԱԱՀ վճարող հան​դիսացող անհատ ձեռնարկատերերի և նոտար​ների կողմից ձեռնարկատիրական գոր​ծու​նեու​թյան մասով եկամտային հարկի դրույքաչափերը: Մասնավորապես` սահ​մանվել է, որ տարեկան մինչև 1440000 հարկվող եկամտի դեպքում ԱԱՀ վճարող հանդի​սա​ցող անհատ ձեռնարկատերերը և նոտար​ները եկամտային հարկը վճարում են հարկվող եկամտի 24.4 տոկոսի, իսկ տարեկան 1440000 հարկվող եկամտից ավել եկամուտների դեպքում՝ 351360 դրամին գումարած 1440000 դրամը գերազանցող գումարի 26 տոկոսի չափով:
Հաշվետու ժամանակահատվածում պետական բյուջեի հարկային եկամուտների ու պետական տուրքերի 4%-ն ապահովվել է ակցիզային հարկի հաշվին՝ կազմելով 20 մլրդ դրամ: Մասնավորապես` հանրապետություն ներմուծվող ենթաակցիզային ապրանքների հարկումից ստացվել է 12.1 մլրդ դրամ, հանրապետությունում արտադրվող ենթաակցիզային ապրանքների հարկումից` 7.9 մլրդ դրամ: Նախորդ տարվա նույն ժամանակահատվածի համեմատ ակցիզային հարկի մուտքերը նվազել են 7.6%-ով կամ 1.6 մլրդ դրամով, որը պայմանավորված է ներմուծվող ապրանքների գծով մուտքերի 21.4% անկմամբ: Տեղական արտադրության ենթաակցիզային ապրանքների հարկումից ստացված մուտքերն աճել են 26.6%‑ով:
2014 թվականի հունվարի 1-ից ծխախոտի արտադրանքի հարկումը հաստատագրված վճարներով հարկման համակարգից տեղափոխվել է հարկման ընդհանուր համակարգ և սահ​մանվել է, որ ծխախոտի արտադրանքի համար ակցիզային հարկը հաշվարկվում է հետևյալ դրույքաչափերով. ԱՏԳ ԱԱ 2402 10 00011, 2402 90 00011 ծածկագրերին դասվող ապրանքա​խմբերի համար 1000 հատի մասով՝ 550 հազար դրամ, ԱՏԳ ԱԱ 2402 10 00012 և 2402 90 00012 ծածկագրերին դասվող ապրանքախմբերի համար 1000 հատի մասով՝ 15 հազար դրամ, ԱՏԳ ԱԱ 2402 20 90011, 2402 20 10011 և 2402 90 00013 ծածկագրերին դասվող ապրանքա​խմբերի համար 1000 հատի մասով՝ 5 հազար դրամ, ԱՏԳ ԱԱ 2402 20 90012, 2402 20 10012 և 2402 90 00014 ծածկագրերին դասվող ապրանքախմբի համար 1000 հատի մասով՝ 1400 դրամ:

Մաքսատուրքի գծով մուտքերը հաշվետու ժամանակահատվածում կազմել են 24.8 մլրդ դրամ՝ ապահովելով պետական բյուջեի հարկերի և տուրքերի 5%-ը և 2.7%‑ով գերազանցել 2013 թվականի նույն ժամանակահատվածի ցուցանիշը:

2014 թվականի առաջին կիսամյակում ՀՀ պետական բյուջե են մուտքագրվել 1.8 մլրդ դրամ հաստատագրված վճարներ` ապահովելով հարկային եկամուտների ու պետական տուրքերի 0.4%-ը: Նշված ցուցանիշը նախորդ տարվա առաջին կիսամյակի համեմատ նվազել է 68.2%‑ով կամ 3.9 մլրդ դրամով: 

2014 թվականի առաջին կիսամյակում ՀՀ պետական բյուջե են մուտքագրվել ավելի քան 12 դրամ բնապահպանական և բնօգտագործման վճարներ` կազմելով հարկերի և տուրքերի 2.4%-ը: Նախորդ տարվա նույն ժամանակահատվածի համեմատ նշված եկամուտները նվազել են 31.2%‑ով կամ շուրջ 5.5 մլրդ դրամով` պայմանավորված արդյունահանված մետաղական օգտակար հանածոների և դրանց վերամշակման արդյունքում ստացված արտադրանքի իրացման համար վճարվող ռոյալթիի գծով մուտքերի 63.5%-ով նվազմամբ: Միևնույն ժամանակ, նախորդ տարվա նույն ժամանակահատվածի համեմատ զգալի աճ է արձանագրվել այլ պետություններում գրանցված տրանսպորտային միջոցներից օդային ավազան վնասակար նյութեր արտանետելու և ՀՀ‑ում իրացվող շրջակա միջավայրին վնաս պատճառող ապրանքների համար գանձվող վճարների գծով, որոնք համապատասխանաբար 43.7%-ով և 170.1%-ով գերազանցել են նախորդ տարվա նույն ժամանակահատվածի ցուցանիշը: Բնապահպանական և բնօգտագործման վճարներից 4.2 մլրդ դրամը գանձվել է այլ պետություններում գրանցված տրանսպորտային միջոցներից օդային ավազան վնասակար նյութեր արտանետելու համար, 4.1 մլրդ դրամը կազմել է արդյունահանված մետաղական օգտակար հանածոների և դրանց վերամշակման արդյունքում ստացված արտադրանքի իրացման համար վճարվող ռոյալթին, 1.1-ական մլրդ դրամ` ՀՀ ներմուծվող շրջակա միջավայրին վնաս պատճառող ապրանքների և օգտակար հանածոների արդյունահանման համար գանձվող վճարները: 

2013 թվականի դեկտեմբերի 12-ին ՀՀ Ազգային Ժողովի կողմից ընդունված՝ «Բնապահպանական և բնօգտագործման վճարների մասին» Հայաստանի Հանրա​պե​տու​թյան օրենքում փոփոխություններ կատարելու մասին» ՀՕ-123-Ն օրենքով ուժի մեջ է մտել 2014 թվա​կանի հունվարի 1-ից սահմանվել է, որ ձկնա​բու​ծական և խեցգետնաբուծական գոր​ծու​նեու​թյուն իրականացնող վճարողները ջրօգտա​գործ​ման համար վճարի հաշվարկն իրա​կա​նացնում են ոչ թե օգտագործվող ջրի ընդհանուր ծավալի 5 տոկոսի հիման վրա, այլ՝

1) ՀՀ Արարատի և Արմավիրի մարզերում` ստորերկրյա ջրերի արդյունահանված պաշա​րի ընդհանուր ծավալի 50 տոկոսի, իսկ մակերևութային ջրերի օգտագործված ընդհա​նուր ծավալի` 10 տոկոսի հիման վրա,

2) ՀՀ մյուս տարածքներում` ստորերկրյա ջրերի արդյունահանված պաշարի, ինչպես նաև մակերևութային ջրերի օգտագործված ընդհանուր ծավալի 5 տոկոսի հիման վրա:

Նույն օրենքով սահմանվել է նաև, որ ՀՀ ջրային օրենսգրքի համաձայն ջրօգտա​գործ​ման թույլտ​վու​թյուն չունենալու (այդ թվում` ջրօգտագործման թույլտվություններում ջրօգտա​գործ​ման ծավալ​​ները կամ ջրային ռեսուրսներ կամ դրանց ջրահավաք ավազաններ թափվող կեղ​​տաջրերի թույլատրելի ծավալները կամ կեղտաջրերում վնասակար նյութերի թույլատրելի սահ​մա​նային արտահոսքի մասին տվյալները չնշվելու) դեպքում, «Բնապահպանական և բնօգտա​գործ​ման վճարների մասին» ՀՀ օրենքի 7-րդ հոդվածով սահմանված դրույքաչափերի եռա​պատիկի փոխարեն կիրառվում են նույն հոդվածով սահմանված դրույքաչափերի`

1) տասնապատիկը` ՀՀ Արարատի և Արմավիրի մարզերում,

2) հնգապատիկը` ՀՀ մյուս տարածքներում:

2014 թվականի առաջին կիսամյակում ՀՀ պետական բյուջե են մուտքագրվել 9.4 մլրդ դրամի այլ հարկեր, այդ թվում` 3.6 մլրդ դրամ են կազմել ռադիոհաճախականության օգտագործման պարտադիր վճարները, շուրջ 3.4 մլրդ դրամ` արտոնագրային վճարները, 1.6 մլրդ դրամ` ճանապարհային վճարները: Նախորդ տարվա առաջին կիսամյակի համեմատ այլ հարկերի փաստացի ցուցանիշն աճել է 43.1%-ով կամ 2.8 մլրդ դրամով` հիմնականում պայմանավորված այն հանգամանքով, որ «Հայաստանի Հանրապետության բյուջետային համակարգի մասին» ՀՀ օրենքում կատարված փոփոխությամբ ռադիոհաճախականության օգտագործման պարտադիր վճարները, որոնք նախկինում հաշվառվում էին այլ եկամուտներում, 2014 թվականի հունվարի 1-ից ներառվել են հարկային եկամուտներում:

2014 թվականի առաջին կիսամյակում ՀՀ պետական բյուջե են մուտքագրվել 16.3 մլրդ դրամ պետական տուրքեր` 23.7%-ով գերազանցելով առաջին կիսամյակի ծրագիրը: Ծրագրի գերազանցումը հիմնականում պայմանավորված է լիցենզավորման ենթակա գործունեություն իրականացնելու նպատակով լիցենզիաներ տալու, ֆիզիկական անձանց տրվող իրավաբանական նշանակություն ունեցող փաստաթղթերի, որոշակի ծառայությունների կամ գործողությունների և օրենքով սահմանված այլ ծառայությունների և գործողությունների համար գանձվող վճարների բարձր կատարողականով, որոնց գծով պետական բյուջե է մուտքագրվել համապատասխանաբար 4.2 մլրդ դրամ, 3 մլրդ դրամ և 4.9 մլրդ դրամ` 40%-ով, 48.4%-ով և 14.4%-ով գերազանցելով կանխատեսված ցուցանիշները: 2014 թվականի առաջին կիսամյակում ծրագրի գերազանցում է արձանագրվել նաև պետական գրանցման (14.2%‑ով` կազմելով 2.1 մլրդ դրամ), հյուպատոսական ծառայությունների կամ գործողությունների (7.2%‑ով` կազմելով 1.1 մլրդ դրամ), գյուտերի, օգտակար մոդելների, արդյունաբերական նմուշների, ապ​րան​քային և սպասարկման նշանների, ապրանքների ծագման տե​ղա​նուն​ների, ֆիրմա​յին անվանումնե​րի, ինտեգրալ միկրոսխեմաների տոպո​լո​գիա​նե​րի իրավական պահպանության հետ կապված իրավաբանական նշանակություն ունեցող գործողությունների (21.7%‑ով` կազմելով 208.8 մլն դրամ) համար գանձվող տուրքերի գծով: Հաշվետու կիսամյակում մշակութային արժեքների արտահանման կամ ժամանակավոր արտահանման իրավունքի վկայագիր տալու համար գանձվող տուրքերն ապահովել են 97.8% կատարողական` կազմելով 440 հազար դրամ: Դատարան տրվող հայցադիմումների, դիմումների ու գանգատների, դատարանների վճիռների և որոշումների դեմ տրվող վճռաբեկ բողոքների, ինչպես նաև դատարանի կողմից տրվող փաստաթղթերի պատճեններ (կրկնօրինակներ) տալու և Հայաստանի Հանրապետության քաղաքացիություն ստանալու և Հայաստանի Հանրապետության քաղաքացիության փոփոխման համար գանձվող տուրքերն ապահովել են կանխատեսված ցուցանիշների համապատասխանաբար 97.4%-ը և 90.1%-ը` կազմելով 870.1 մլն դրամ և 17.4 մլն դրամ: 2013 թվականի առաջին կիսամյակի համեմատ պետական տուրքերից ստացված մուտքերն ավելացել են 37.6%‑ով կամ շուրջ 4.5 մլրդ դրամով, ինչը հիմնականում պայմանավորված է լիցենզավորման ենթակա գործունեություն իրականացնելու նպատակով լիցենզիաներ տալու և ֆիզիկական անձանց տրվող իրավաբանական նշանակություն ունեցող փաստաթղթերի, որոշակի ծառայությունների կամ գործողությունների համար գանձվող տուրքերի աճով` համապատասխանաբար 142.3%-ով և 138.1%-ով:
«Պետական տուրքի մասին» Հայաստանի Հանրապետության օրենքում կատարված փոփոխություն​​նե​​րի համաձայն սահմանվել է, որ նույնականացման քարտ տալու համար պետական տուրքի վճա​րու​մից ազատվում են աղքատության ընտանեկան նպաստ ստացող ընտանիքի անդամ համարվող ՀՀ քաղաքացիները և առաջին անգամ նույնականացման քարտ ստացող ՀՀ այն քաղաքացիները, որոնք 16 տարին լրանալուց հետո չեն ստացել ՀՀ քաղաքացու անձնագիր (լրացումն ուժի մեջ է մտել 2014 թվականի հունվարի 1-ից):

«Պետական տուրքի մասին» ՀՀ օրենքի 38-րդ հոդվածի «բ» կետով սահմանվել է պետական տուրքը վերադարձնելու նոր կարգ, որի համաձայն ՀՀ քաղաքացիական դատավարության օրենսգրքի 233-րդ հոդվածի 1-ին մասի 1-ին կետի հիմքով ՀՀ վճռաբեկ դատարանի կողմից գործն ըստ էության լուծող դատական ակտի դեմ բերված վճռաբեկ բողոքը վերա​դարձ​վելու կամ ՀՀ վարչական դատավարության օրենսգրքի 162-րդ հոդվածի 1-ին մասի 2-րդ կետի հիմքով ՀՀ վճռաբեկ դատարանի կողմից գործն ըստ էության լուծող դատական ակտերի դեմ բերված վճռա​բեկ բողոքը վարույթ ընդունելը մերժվելու դեպքում պետական տուրքը, բայց ոչ ավելի, քան քսան հազար ՀՀ դրամ, չի վերադարձվում (լրացումն ուժի մեջ է մտել 2014 թվականի հունվարի 7-ից): Միաժամանակ, 2014 թվականի հունվարի 1-ից վերանայվել է խաղատների գործունեության կազ​մակեր​պման, շահումով խաղային ավտո​մատ​ների շահագործման, ինչպես նաև ինտերնետ շահու​մով խաղերի կազմա​կեր​պ​ան հարկման համակարգը, և սահմանվել է, որ նշյալ գործունեության տեսակների կազմակերպիչները վճարում են ոչ թե հաստատագրված վճար, այլ պետա​կան տուրք՝ Ծաղկաձոր քաղաքում իրականացվող գործունեության համար` տարեկան բազային տուրքի 150000-ապատիկի չափով, Սևան քաղաքում իրականացվող գոր​ծու​​նեության համար` տարեկան բազային տուրքի 120000-ապատիկի չափով, Ջերմուկ քաղաքում իրակա​նաց​վող գործունեության համար` տարեկան բազային տուրքի 80000-ապատիկի չափով, Մեղրի քաղաքում իրականացվող գործունեության համար` տարեկան բազային տուրքի 30000-ապատիկի չափով, այլ վայ​րում իրականացվող գործունեության համար` տարեկան բազային տուրքի 4500000-ապատիկի չափով:
Պաշտոնական դրամաշնորհներ

2014 թվականի առաջին կիսամյակում արտաքին աղբյուրներից ստացվել են ավելի քան 5.3 մլրդ դրամ պաշտոնական դրամաշնորհներ` կազմելով ծրագրով նախատեսվածի 32.6%-ը: Նշված ցուցանիշը հիմնականում կապված է Եվրոպական հարևանության շրջանակներում ԵՀՔ գործողությունների ծրագրի իրականացման և ապագա Ասոցիացման համաձայնագրի գծով նախապատրաստական աշխատանքների համար նախատեսված 7.1 մլրդ դրամ դրամաշնորհը չստանալու հետ, որը պայմանավորված է այն հանգամանքով, որ կատարված աշխատանքների գնահատման գործընթացը Եվրահանձնաժողովի կողմից ավարտվել է հուլիս ամսին: Բացի այդ, ևս 16 նպատակային ծրագրերի շրջանակներում նախատեսված 4.4 մլրդ դրամի դրամաշնորհները չեն ստացվել: Հաշվետու ժամանակահատվածում նպատակային դրամաշնորհային ծրագրերի շրջանակներում ընդհանուր առմամբ ստացվել է 4 մլրդ դրամ` 54.9%-ով ապահովելով կիսամյակային ծրագիրը: Մասնավորապես` 2.8 մլրդ դրամ է ստացվել Եվրոպական միության աջակցությամբ իրականացվող դրամաշնորհային ծրագրերի շրջանակներում` 19.1%-ով գերազանցելով ծրագիրը, 520 մլն դրամ` Համաշխարհային բանկի աջակցությամբ իրականացվող ծրագրերի շրջանակներում` կազմելով նախատեսվածի 37%-ը: 486 մլն դրամ կամ նախատեսվածի 40.6%-ը ստացվել է Գերմանիայի զարգացման վարկերի բանկի աջակցությամբ իրականացվող ծրագրերի շրջանակներում: ԱՄՆ կառավարության աջակցությամբ իրականացվող «Հազարամյակի մարտահրավեր» դրամաշնորհային ծրագրի շրջանակներում ստացվել է 62.6 մլն դրամ` 29%-ով գերազանցելով ծրագիրը, Ֆրանսիայի կառավարության աջակցությամբ իրականացվող Վեդու ջրամբարի կառուցման ուսումնասիրության դրամաշնորհային ծրագրի շրջանակներում` 34.6 մլն դրամ (նախատեսվածի 20.5%-ը), ԱՄՆ հիվանդությունների կանխարգելման և վերահսկման կենտրոնի կողմից իրականացվող Սեզոնային գրիպի համաճարակաբանական ցանցի հիմնման և արձագանքման դրամաշնորհային ծրագրի շրջանակներում` 12.3 մլն դրամ (նախատեսվածի 9.8%-ը), Դանիական Թագավորության աջակցությամբ իրականացվող դրամաշնորհային ծրագրերի շրջանակներում` 5.2 մլն դրամ (նախատեսվածի 1%-ը), իսկ Վերակառուցման և զարգացման եվրոպական բանկի աջակցությամբ իրականացվող Հայաստանի փոքր համայնքների ջրային ծրագրի շրջանակներում ստացվել է 103.5 մլն դրամ` 153.1%-ով գերազանցելով նախատեսված ցուցանիշը: Եվս 19.5 մլն դրամ ստացվել է «Ավստրիայի զարգացման գործակալություն» ընկերության աջակցությամբ իրականացվող «Հայաստանի Հանրապետությունում կարգավորիչ գիլյոտին» դրամաշնորհային ծրագրի շրջանակներում, որը նախատեսված չի եղել: Հաշվետու կիսամյակում պետական հիմնարկների արտաբյուջետային հաշիվների դրամաշնորհային մուտքերը կազմել են 1.3 մլրդ դրամ` նախատեսված 2 մլրդ դրամի դիմաց: Ցածր կատարողականը հիմնականում պայմանավորված է «Հայաստանի Հանրապետությունում տուբերկուլոզի դեմ պայքարի ազգային ծրագրի ուժեղացում և դեղակայուն տուբերկուլոզի կառավարման ընդլայնում» դրամաշնորհային ծրագրի գծով նախատեսվածից պակաս մուտքերով:
Նախորդ տարվա նույն ժամանակահատվածի համեմատ ՀՀ պետական բյուջե մուտքագրված պաշտոնական դրամաշնորհներն աճել են 65%-ով կամ 2.1 մլրդ դրամով:

Այլ եկամուտներ

ՀՀ պետական բյուջեի այլ եկամուտները 2014 թվականի առաջին կիսամյակում կազմել են 31.3 մլրդ դրամ և 8.7%-ով գերազանցել ծրագրային ցուցանիշը: Նշված գումարից շուրջ 13.9 մլրդ դրամը կազմել են ՀՀ պետական հիմնարկների արտաբյուջետային եկամուտները` ապահովելով 86.7% կատարողական: Այլ եկամուտների ծրագրի գերազանցումը հիմնականում պայմանավորված է բանկերում և այլ ֆինանսավարկային հաստատություններում բյուջեի ժամանակավոր ազատ միջոցների տեղաբաշխումից և դեպոզիտներից ստացվող տոկոսավճարների ծրագրի գերազանցմամբ, որոնք կազմել են շուրջ 5.3 մլրդ դրամ` նախատեսված 2.6 մլրդ դրամի դիմաց: 2013 թվականի նույն ժամանակահատվածի համեմատ այլ եկամուտների գծով գրանցվել է 28.4%-ով աճ` հիմնականում պայմանավորված օրենքով և իրավական այլ ակտերով սահմանված՝ պետական բյուջե մուտքագրվող այլ եկամուտների և բանկերում ու այլ ֆինանսավարկային հաստատություններում բյուջեի ժամանակավոր ազատ միջոցների տեղաբաշխումից և դեպոզիտներից ստացվող տոկոսավճարների աճով: 

Հաշվետու ժամանակահատվածում 365.3 մլն դրամ է մուտքագրվել պետական սեփականություն հանդիսացող գույքի վարձակալությունից` 2.8%-ով գերազանցելով ծրագիրը: 2013 թվականի առաջին կիսամյակի համեմատ պետական գույքի վարձակալությունից եկամուտները նվազել են 6.2%-ով:

5.3 մլրդ դրամ կամ նախատեսվածից 2.7 մլրդ դրամով ավել մուտքեր են ստացվել բանկերում և այլ ֆինանսավարկային հաստատություններում բյուջեի ժամանակավոր ազատ միջոցների տեղաբաշխումից և դեպոզիտներից: Ծրագրվածից ավել եկամուտների ստացումը պայմանավորված է նրանով, որ 2014 թվականի առաջին կիսամյակի կատարման ընթացքում ՀՀ պետական բյուջեի ծախսերը պակաս են կազմել ՀՀ կառավարության կողմից հաստատված եռամսյակային համամասնություններով նախատեսված ծրագրերից, մինչդեռ կանխատեսման ժամանակ ենթադրվել է, որ պետական բյուջեի ցուցանիշներն ամբողջությամբ կկատարվեն: Նախորդ տարվա նույն ժամանակահատվածի համեմատ նշված մուտքերն աճել են 78.5%-ով:

137.4 մլն դրամ է մուտքագրվել իրավաբանական անձանց կապիտալում կատարված ներդրումներից ստացվող շահաբաժինների գծով` առաջին կիսամյակում նախատեսված 135.8 մլն դրամի դիմաց: Նախորդ տարվա նույն ժամանակահատվածի համեմատ նշված մուտքերն աճել են շուրջ 3 անգամ: 

Հաշվետու ժամանակահատվածում ՀՀ կառավարությանն առընթեր անշարժ գույքի կադաստրի պետական կոմիտեի ծախսերի նկատմամբ եկամուտների գերազանցումից ՀՀ պետական բյուջե է մուտքագրվել 18.7 մլն դրամ, որը 2014 թվականի պետական բյուջեով չէր նախատեսվել:

Կիսամյակային ծրագրի 35.9%-ով գերազանցում է արձանագրվել պետության կողմից տրված վարկերի օգտագործման դիմաց ստացվող տոկոսների գծով, որոնք կազմել են ավելի քան 3.2 մլրդ դրամ: Մասնավորապես` ռեզիդենտներին տրամադրված վարկերի օգտագործման տոկոսավճարները կազմել են 3.1 մլրդ դրամ` 37.2%-ով գերազանցելով ծրագիրը: Ոչ ռեզիդենտներին տրամադրված վարկերի օգտագործման տոկոսավճարները ստացվել են նախատեսված ծավալով` կազմելով 88.4 մլն դրամ:

2014 թվականի առաջին կիսամյակում շուրջ 5.8 մլրդ դրամ է մուտքագրվել իրավախախտումների համար գործադիր և դատական մարմինների կողմից կիրառվող պատժամիջոցներից` 93.4%-ով ապահովելով ծրագրված ցուցանիշը և 40.3%-ով` գերազանցելով նախորդ տարվա նույն ժամանակահատվածի ցուցանիշը:
Ապրանքների մատակարարումից և ծառայությունների մատուցումից մուտքերը կազմել են 10.3 մլրդ դրամ` 7.7%‑ով կամ 859.7 մլն դրամով զիջելով առաջին կիսամյակի ծրագրային ցուցանիշը: 2013 թվականի առաջին կիսամյակի համեմատ նշված եկամուտները նվազել են 16%-ով կամ շուրջ 2 մլրդ դրամով:

2014 թվականի առաջին կիսամյակի ընթացքում պետական բյուջե են մուտքագրվել 353 մլն դրամ ոչ պաշտոնական դրամաշնորհներ` ապահովելով ծրագրի 98.2% կատարում: Նախորդ տարվա նույն ժամանակահատվածի համեմատ ոչ պաշտոնական դրամաշնորհների գծով մուտքերն աճել են 350.9 մլն դրամով:

Օրենքով և իրավական այլ ակտերով սահմանված՝ պետական բյուջե մուտքագրվող այլ եկամուտներից մուտքերը կազմել են 5.8 մլրդ դրամ` 4%‑ով գերազանցելով առաջին կիսամյակի ծրագրային ցուցանիշը: 2013 թվականի նույն ժամանակահատվածի համեմատ նշված եկամուտներն աճել են 3.2 անգամ կամ 4 մլրդ դրամով:
ՀՀ ՊԵՏԱԿԱՆ ԲՅՈՒՋԵԻ ԾԱԽՍԵՐԸ

ՀՀ կառավարության ծրագրով 2014 թվականի առաջին կիսամյակում նախատեսվել էր 570.4 մլրդ դրամ ծախսերի կատարում: Հաշվի առնելով «Հայաստանի Հանրապետության 2014 թվականի պետական բյուջեի մասին» ՀՀ օրենքի 9-րդ հոդվածի 12‑րդ կետի և 11-րդ հոդվածի 3-րդ կետի պահանջները, որոնց համաձայն ՀՀ պետական բյուջեի ծրագրային և փաստացի ցուցանիշներում ներառվել են նաև ՀՀ պետական մարմինների արտաբյուջետային միջոցները և ՀՀ պետական բյուջեից առանց սահմանափակման իրականացվող ծախսերը, ինչպես նաև կիրառելով պետական բյուջեում փոփոխություններ կատարելու վերաբերյալ օրենքով կառավարությանը վերապահված լիազորությունները` ՀՀ պետական բյուջեի ծախսերի առաջին կիսամյակի ծրագիրը ճշտվել է` կազմելով 605.1 մլրդ դրամ, որի դիմաց փաստացի ծախսերը կազմել են 514.5 մլրդ դրամ: Պետական բյուջեի ծախսերի կիսամյակային ծրագիրը կատարվել է 85%-ով, ընդ որում, շեղումների ընդհանուր գումարի 65.3%-ը բաժին է ընկել ընթացիկ ծախսերին: Հարկ է նշել, որ չնայած բյուջետային ծախսերի համեմատաբար ցածր կատարողականին` ապահովվել է պետական բյուջեի ծախսային ծրագրերի շրջանակներում պետական մարմինների կողմից սահմանված կարգով ստանձնած պարտավորությունների ամբողջական և ժամանակին կատարումը: Նախորդ տարվա նույն ժամանակահատվածի համեմատ պետական բյուջեի ծախսերն աճել են 9.1%-ով կամ շուրջ 43 մլրդ դրամով` պայմանավորված ընթացիկ ծախսերի աճով: 

Հաշվետու ժամանակահատվածում ընթացիկ ծախսերին տրամադրվել է 482 մլրդ դրամ, որոնց կիսամյակային ծրագիրը կատարվել է 89.1%-ով: Նախորդ տարվա առաջին կիսամյակի համեմատ նշված ծախսերն աճել են 11.2%-ով կամ 48.7 մլրդ դրամով: 

Ընթացիկ ծախսերից 45.2 մլրդ դրամն ուղղվել է պետական հիմնարկների աշխատողների աշխատավարձերի վճարմանը` կազմելով ծրագրի 92.2%-ը, որը 4.5%-ով գերազանցում է նախորդ տարվա ցուցանիշը: 

Ծառայությունների և ապրանքների ձեռք բերման նպատակով պետական բյուջեից օգտագործվել է 93.5 մլրդ դրամ, որը կազմում է ծրագրի 83.1%-ը: 2013 թվականի առաջին կիսամյակի համեմատ նշված ծախսերը գրեթե չեն փոփոխվել: 

Հաշվետու ժամանակահատվածում շուրջ 30.3 մլրդ դրամ ուղղվել է պետական պարտքի սպասարկմանը` կազմելով կիսամյակային ծրագրի 97.7%-ը: Մասնավորապես` 16.8 մլրդ դրամ տրամադրվել է ներքին պարտքի և ավելի քան 13.4 մլրդ դրամ՝ արտաքին պարտքի սպասարկմանը: Պետական պարտքի սպասարկման ծախսերը 35.4%-ով կամ 7.9 մլրդ դրամով գերազանցել են նախորդ տարվա նույն ցուցանիշը: Մասնավորապես` ներքին պետական պարտքի սպասարկման ծախսերն աճել են 21.4%-ով կամ 3 մլրդ դրամով, ինչը պայմանավորված է ներքին պետական պարտքի ծավալի աճով: Արտաքին պարտքի սպասարկման ծախսերում արձանագրվել է աճ 58%-ով կամ 4.9 մլրդ դրամով` պայմանավորված 2013 թվականին թողարկված արտարժութային պետական պարտատոմսերի գծով առաջին արժեկտրոնի վճարմամբ, որը կազմել է 8.5 մլրդ դրամ: 

2014 թվականի առաջին կիսամյակում պետական բյուջեից տրամադրվել են 13.5 մլրդ դրամի սուբսիդիաներ` կազմելով կիսամյակային ծրագրի 95.2%-ը: Նախորդ տարվա նույն ժամանակահատվածի համեմատ նշված ծախսերն աճել են 3.1%-ով կամ 404.2 մլն դրամով:

Հաշվետու ժամանակահատվածում պետական բյուջեի ընթացիկ ծախսերի 13.4%-ը կամ 64.8 մլրդ դրամ տրամադրվել է դրամաշնորհներին` ապահովելով 94.1% կատարողական: Նշված գումարից 63.9 մլրդ դրամը տրամադրվել է պետական հատվածի այլ մակարդակներին, որից 19.5 մլրդ դրամը` համայնքների բյուջեներին համահարթեցման սկզբունքով տրվող դոտացիաների ֆինանսավորմանը, որը կատարվել է 100%-ով: 895.3 մլն դրամ է տրամադրվել միջազգային կազմակերպություններում ՀՀ անդամակցության համար` կազմելով ծրագրի 97.1%-ը: 2013 թվականի առաջին կիսամյակի համեմատ պետական բյուջեից տրամադրված դրամաշնորհներն աճել են 29.4%-ով` հիմնականում պայմանավորված պետական հատվածի այլ մակարդակներին տրամադրված ընթացիկ դրամաշնորհների ավելացմամբ: 

Հաշվետու ժամանակահատվածում ՀՀ պետական բյուջեի ընթացիկ ծախսերի 34.2%-ը` 164.7 մլրդ դրամ, ուղղվել է սոցիալական նպաստներին և կենսաթոշակներին` ապահովելով ներկայացված բոլոր պարտավորությունների կատարումը և արձանագրելով կիսամյակային ծրագրի 91.2% կատարողական: Մասնավորապես` 55 մլրդ դրամ է տրամադրվել նպաստներին, 109.7 մլրդ դրամ` կենսաթոշակներին, որոնք կազմել են ծրագրի համապատասխանաբար 85.9%-ը և 94.2%-ը: Նպաստների գծով նախատեսված միջոցների տնտեսումը մեծ մասամբ պայմանավորված է պետական հիմնարկների և կազմակերպությունների աշխատողների սոցիալական փաթեթով ապահովման և երեխաների կամ ընտանեկան նպաստների ծախսերի տնտեսմամբ, իսկ թոշակների տնտեսումը` կուտակային կենսաթոշակային համակարգի ներդրման ծախսերի կատարողականով: Նախորդ տարվա նույն ժամանակահատվածի համեմատ նպաստների և կենսաթոշակների ծախսերն աճել են համապատասխանաբար 15.7%-ով (7.5 մլրդ դրամով) և 11.3%-ով (11.2 մլրդ դրամով):
2014 թվականի առաջին կիսամյակում 70.1 մլրդ դրամ է տրամադրվել այլ ծախսերին` կազմելով կիսամյակային ծրագրի 82.5%-ը: 2013 թվականի նույն ժամանակահատվածի համեմատ այլ ծախսերն աճել են 7.9%-ով:

ՀՀ պետական բյուջեի ոչ ֆինանսական ակտիվների հետ գործառնությունները հաշվետու ժամանակահատվածում կազմել են 32.5 մլրդ դրամ կամ ծրագրի 50.8%-ը: Մասնավորապես` 33.9 մլրդ դրամ տրամադրվել է ոչ ֆինանսական ակտիվների գծով ծախսերին` կազմելով առաջին կիսամյակի ծրագրի 52%-ը և 12.8%-ով զիջելով 2013 թվականի համապատասխան ցուցանիշը: Ոչ ֆինանսական ակտիվների գծով ծախսերի շեղումը ծրագրից մասամբ պայմանավորված է արտաքին աջակցությամբ իրականացվող նպատակային ծրագրերի կատարողականով: Ոչ ֆինանսական ակտիվների օտարումից մուտքերը կազմել են 1.4 մլրդ դրամ` կանխատեսված 1.3 մլրդ դրամի դիմաց: Նախորդ տարվա նույն ժամանակահատվածի համեմատ նշված մուտքերն աճել են 109.1%-ով:

Գործառական դասակարգում

2014 թվականի առաջին կիսամյակում ընդհանուր բնույթի հանրային ծառայությունների գծով ՀՀ պետական բյուջեի ծախսերը կազմել են 96.9 մլրդ դրամ` 87.1%‑ով ապահովելով կիսամյակային ծրագրի կատարումը: Շեղումը հիմնականում առաջացել է «Ֆինանսական և հարկաբյուջետային հարաբերություններ» և «Ընդհանուր բնույթի հանրային ծառայություններ (այլ դասերին չպատկանող)» դասերում: 2013 թվականի առաջին կիսամյակի համեմատ ընդհանուր բնույթի հանրային ծառայությունների ծախսերն աճել են 23.3%-ով՝ հիմնականում պայմանավորված պետական պարտքի գծով գործառնությունների և ֆինանսական ու հարկաբյուջետային հարաբերությունների ծախսերի աճով: 

Օրենսդիր և գործադիր մարմինների ու պետական կառավարման ծախսերն առաջին կիսամյակում կազմել են շուրջ 5.8 մլրդ դրամ՝ ապահովելով ծրագրի 81%-ը: Շեղումը հիմնականում առաջացել է գործադիր իշխանության, պետական կառավարման հանրապետական և տարածքային կառավարման մարմինների պահպանման և վարչական օբյեկտների հիմնանորոգման ծախսերում: Նախորդ տարվա նույն ժամանակահատվածի համեմատ օրենսդիր և գործադիր մարմինների ու պետական կառավարման ծախսերն աճել են 7.3%-ով` հիմնականում պայմանավորված գործադիր իշխանության, պետական կառավարման հանրապետական և տարածքային կառավարման մարմինների պահպանման և Հայաստանի Հանրապետության համայնքային բյուջեներին սուբվենցիաների տրամադրման ծախսերի աճով: 

Ֆինանսական և հարկաբյուջետային հարաբերությունների ծրագրերին հաշվետու ժամանակահատվածում տրամադրվել է շուրջ 25.7 մլրդ դրամ, որը կազմում է նախատեսված ցուցանիշի 76%-ը: Հատկացումների զգալի մասը` 18.5 մլրդ դրամ, ուղղվել է արտահանողներին ավելացված արժեքի հարկի գծով առաջացած գերավճարների վերադարձին, որը կատարվել է 98.4%‑ով: Խմբի ծախսերի շեղումը հիմնականում պայմանավորված է հարկային ծառայության մարմնի համակարգի և մաքսային ծառայության նյութական խրախուսման և համակարգի զարգացման ֆոնդի, Եվրոպական ներդրումային բանկի աջակցությամբ իրականացվող ՀՀ պետական սահմանի «Բագրատաշեն», «Բավրա» և «Գոգավան» անցման կետերի արդիականացման ծրագրի գծով նախատեսված միջոցները պակաս օգտագործելու, ինչպես նաև Եվրոպական միության և վերջինիս Հարևանության ներդրումային ծրագրի աջակցությամբ իրականացվող ՀՀ պետական սահմանի «Բագրատաշեն», «Բավրա» և «Գոգավան» անցման կետերի արդիականացման դրամաշնորհային ծրագրերի գծով նախատեսված 1.9 մլրդ դրամի միջոցները չօգտագործելու հանգամանքով: Նախորդ տարվա նույն ժամանակահատվածի համեմատ ֆինանսական և հարկաբյուջետային հարաբերությունների ծախսերն աճել են 41.7%-ով` հիմնականում պայմանավորված ավելացված արժեքի հարկի վերադարձի ծախսերի աճով:

 Հաշվետու ժամանակահատվածում շուրջ 5.9 մլրդ դրամ է տրամադրվել արտաքին հարաբերությունների ծրագրերին, որը կազմել է նախատեսված հատկացումների 94.3%-ը: Շեղումը հիմնականում առաջացել է ՀՀ դեսպանությունների և ներկայացուցչությունների պահպանման, արտասահմանյան պատվիրակությունների ընդունելությունների, Հայաստանի Հանրապետությանը սուվերեն վարկանիշ շնորհելու կապակցությամբ կազմակերպությունների կողմից մատուցված ծառայությունների դիմաց վճարման, ինչպես նաև գործադիր իշխանության, պետական կառավարման հանրապետական և տարածքային կառավարման մարմինների պահպանման (նախարարությունների աշխատակազմերի մասով) ծախսերում: Մասնավորապես` ՀՀ դեսպանությունների և ներկայացուցչությունների պահպանման ծախսերը կազմել են 3.8 մլրդ դրամ կամ նախատեսվածի 96.4%-ը: Արտասահմանյան պատվիրակությունների ընդունելությունների համար նախատեսված միջոցներն օգտագործվել են 47%-ով՝ կազմելով 74 մլն դրամ: Հայաստանի Հանրապետությանը սուվերեն վարկանիշ շնորհելու կապակցությամբ կազմակերպությունների կողմից մատուցված ծառայությունների դիմաց վճարման ծախսերը կազմել են 36.2 մլն դրամ կամ նախատեսվածի 42.5%-ը, որը պայմանավորված է սուվերեն վարկանիշ շնորհող կազմակերպության կողմից հաշիվ-ապրանքագիրն ուշ ներկայացնելու հանգամանքով: Գործադիր իշխանության, պետական կառավարման հանրապետական և տարածքային կառավարման մարմինների պահպանման (նախարարությունների աշխատակազմերի մասով) ծախսերը կազմել են 379.5 մլն դրամ կամ նախատեսվածի 89.9%-ը, որն ուղղվել է ՀՀ արտաքին գործերի նախարարության աշխատակազմի պահպանմանը: Հաշվետու ժամանակահատվածում միջազգային կազմակերպություններին Հայաստանի Հանրապետության անդամակցության վճարներն օգտագործվել են 97.7%-ով` կազմելով 883.9 մլն դրամ: Նախորդ տարվա նույն ժամանակահատվածի համեմատ արտաքին հարաբերությունների ծախսերն աճել են 18.1%-ով՝ հիմնականում պայմանավորված ՀՀ դեսպանություների եվ ներկայացուցչությունների պահպանման (այդ թվում` նաև արտաբյուջետային միջոցների հաշվին), միջազգային կազմակերպություններին Հայաստանի Հանրապետության անդամակցության վճարների և արտասահմանյան պաշտոնական գործուղումների ծախսերի աճով:
Ընդհանուր բնույթի ծառայությունների խմբի ծախսերը հաշվետու ժամանակահատվածում կազմել են 1 մլրդ դրամ կամ նախատեսվածի 88.7%-ը: 

Աշխատակազմի (կադրերի) գծով ընդհանուր բնույթի ծառայությունների դասին 2014 թվականի առաջին կիսամյակում տրամադրվել է 222.5 մլն դրամ, որը կազմել է ծրագրային հատկացումների 89.4%-ը: Շեղումը հիմնականում արձանագրվել է Եվրոպական հարևանության և գործընկերության գործիքի ներքո իրականացվող Սևծովյան ավազանի երկրների համատեղ գործողությունների 2007‑2013թթ. դրամաշնորհային ծրագրի և Քաղաքացիակական կացության ակտերի գրանցման ծառայության գործունեության կազմակերպման բնագավառում պետության կողմից համայնքի ղեկավարին պատվիրակված լիազորությունների իրականացման համար նախատեսված միջոցները պակաս օգտագործելու հանգամանքով: Նախորդ տարվա նույն ժամանակահատվածի համեմատ աշխատակազմի (կադրերի) գծով ընդհանուր բնույթի ծառայությունների դասի ծախսերն աճել են 47.3%-ով` հիմնականում պայմանավորված քաղաքացիական ծառայության կադրերի ռեզերվում գտնվող քաղաքացիական ծառայողների վարձատրության հետ կապված ծախսերի աճով: 
 Ծրագրման և վիճակագրական ընդհանուր ծառայությունների դասին տրամադրվել է 432 մլն դրամ, որը կազմել է առաջին կիսամյակի ծրագրային հատկացումների 86.9%-ը: Տվյալ դասում ընդգրկված գործադիր իշխանության, պետական կառավարման հանրապետական և տարածքային կառավարման մարմինների պահպանման համար նախատեսված միջոցներն օգտագործվել են 88.7%-ով` կազմելով 258 մլն դրամ: Պետական վիճակագրական տեղեկատվության հավաքագրման ծախսերը կազմել են 174 մլն դրամ կամ նախատեսվածի 92.7%-ը: Չեն օգտագործվել տեղեկատվական տեխնոլոգիաների ոլորտի խթանման ծառայությունների ձեռքբերման համար առաջին կիսամյակում նախատեսված 18.5 մլն դրամի միջոցները: Նախորդ տարվա նույն ժամանակահատվածի համեմատ ծրագրման և վիճակագրական ընդհանուր ծառայությունների դասի ծախսերն աճել են 4.8%-ով` հիմնականում պայմանավորված պետական վիճակագրական տեղեկատվության հավաքագրման ծախսերի աճով: 
Ընդհանուր բնույթի այլ ծառայությունների դասին տրամադրվել է 363.8 մլն դրամ, որը կազմել է հաշվետու ժամանակահատվածի ծրագրային հատկացումների 90.6%-ը: Շեղումը հիմնականում պայմանավորված է տվյալ դասում ընդգրկված գործադիր իշխանության, պետական կառավարման հանրապետական և տարածքային կառավարման մարմինների պահպանման և «Գնումների աջակցման կենտրոն» ՊՈԱԿ-ին պետական աջակցության ծախսերի կատարողականով, որոնք կազմել են համապատասխանաբար 141.8 մլն դրամ (85%) և 56.2 մլն դրամ (81.5%): Նախորդ տարվա նույն ժամանակահատվածի համեմատ ընդհանուր բնույթի այլ ծառայությունների ծախսերն աճել են 16.5%‑ով՝ հիմնականում պայմանավորված «Սպասարկում» ՊՈԱԿ-ին պետական աջակցության և գործադիր իշխանության, պետական կառավարման հանրապետական և տարածքային կառավարման մարմինների պահպանման ծախսերի ավելացմամբ: 

2014 թվականի առաջին կիսամյակում պետական բյուջեից 3.9 մլրդ դրամ է տրամադրվել ընդհանուր բնույթի հետազոտական աշխատանքներին` կազմելով ծրագրային հատկացումների 93.6%-ը: Շեղումը հիմնականում առաջացել է գիտական և գիտատեխնիկական գործունեության ենթակառուցվածքների պահպանման ու զարգացման ծախսերում, որոնք կազմել են 3 մլրդ դրամ կամ նախատեսվածի 92.7%-ը: Գիտական և գիտատեխնիկական գործունեության հիմնարար և կարևորագույն նշանակություն ունեցող կիրառական հետազոտություններ և «Ա. Ալիխանյանի անվան ազգային գիտական լաբորատորիա» հիմնադրամի գիտական և գիտատեխնիկական գործունեության ենթակառուցվածքի պահպանման ու զարգացման և գիտական ներուժի արդիականացման, ինչպես նաև «ՔԵՆԴԼ» սինքրոտրոնային հետազոտությունների ինստիտուտ» հիմնադրամին պետական աջակցության ծրագրերի շրջանակներում նախատեսված միջոցները նույնպես ամբողջությամբ չեն օգտագործվել և կազմել են համապատասխանաբար 1.5 մլն դրամ (23.1%), 307.3 մլն դրամ (95.6%) և 114.5 մլն դրամ (93.9%): 2013 թվականի առաջին կիսամյակի համեմատ ընդհանուր բնույթի հետազոտական աշխատանքների ծախսերն աճել են 11.1%-ով` հիմնականում պայմանավորված գիտական և գիտատեխնիկական գործունեության ենթակառուցվածքների պահպանման ու զարգացման ծախսերի ավելացմամբ, որոնք 15.5%-ով գերազանցել են նախորդ տարվա նույն ցուցանիշը: 

2014 թվականի առաջին կիսամյակում ընդհանուր բնույթի հանրային ծառայությունների գծով հետազոտական և նախագծային աշխատանքներին պետական բյուջեից տրամադրվել է 787.5 մլն դրամ` ապահովելով 100% կատարողական: 2013 թվականի առաջին կիսամյակի համեմատ նշված ծախսերն աճել են 3.5 անգամ՝ պայմանավորված գիտական և գիտատեխնիկական գործունեության պայմանագրային (թեմատիկ) հետազոտությունների համար նախատեսված միջոցների ավելացմամբ, ինչպես նաև, ի տարբերություն նախորդ տարվա, ծրագրի գծով նախատեսված միջոցներն ամբողջությամբ օգտագործելու հանգամանքով: Նշված ծախսերը կազմել են 706 մլն դրամ և նախորդ տարվա նույն ժամանակահատվածի համեմատ աճել 382.7%-ով: 
Այլ դասերին չպատկանող ընդհանուր բնույթի հանրային ծառայություններին տրամադրվել է 3.1 մլրդ դրամ, որը կազմել է առաջին կիսամյակի ծրագրային հատկացումների 47.9%-ը: Շեղումը հիմնականում պայմանավորված է արտաքին աջակցությամբ իրականացվող ծրագրերի կատարողականով, որը կազմել է 24.3% (880.3 մլն դրամ), ինչպես նաև ՀՀ կառավարությանն առընթեր անշարժ գույքի կադաստրի պետական կոմիտեի ստորաբաժանումների կողմից մատուցվող ծառայություններից ստացվող եկամուտների հաշվին կոմիտեի համակարգի գծով իրականացվող ծախսերի կատարողականով, որը կազմել է 75% (1.3 մլրդ դրամ): Առանձնապես մեծ շեղումներ են արձանագրվել Համաշխարհային բանկի աջակցությամբ իրականացվող Էլեկտրոնային հասարակության և մրցունակության համար նորարարության և Հարկային վարչարարության արդիականացման ծրագրերի կատարողականներում, որոնք կազմել են համապատասխանաբար 583 մլն դրամ (38.6%) և 51.7 մլն դրամ (5.3%): Տվյալ խմբում ընդգրկված 3 ծրագրերի շրջանակներում նախատեսված միջոցները հաշվետու ժամանակահատվածում չեն օգտագործվել: Մասնավորապես` չեն օգտագործվել Համաշխարհային բանկի աջակցությամբ իրականացվող ՀՀ ֆինանսների նախարարության կարողությունների զարգացման, Հայաստանի հանրային ֆինանսական կառավարման հզորացման, Քաղաքաշինական թույլտվությունների էլեկտրոնային մշակման և մեկ պատուհանից տրամադրման ծրագրի համար ԻԶՀ (Ինստիտուցիոնալ Զարգացման Հիմնադրամ) դրամաշնորհային ծրագրերի նախատեսված միջոցները` 429.1 մլն դրամ ընդհանուր գումարով:
Այլ դասերին չպատկանող ընդհանուր բնույթի հանրային ծառայությունների ծախսերը նախորդ տարվա առաջին կիսամյակի համեմատ նվազել են 38%-ով` հիմնականում պայմանավորված 2013 թվականին ՀՀ Նախագահի և Երևան քաղաքի ավագանու անդամների ընտրությունների անցկացմամբ:

2014 թվականի առաջին կիսամյակում պետական պարտքի գծով գործառնություններին տրամադրվել է շուրջ 30.3 մլրդ դրամ, որը կազմել է ծրագրային հատկացումների 97.7%-ը: Նախորդ տարվա համեմատ պետական պարտքի սպասարկման ծախսերն աճել են 35.4%‑ով` հիմնականում պայմանավորված արտարժութային պետական պարտատոմսերի սպասարկման ծախսերով, որը կազմել է 8.5 մլրդ դրամ:
Հաշվետու ժամանակահատվածում կառավարության տարբեր մակարդակների միջև իրականացվող ընդհանուր բնույթի տրանսֆերտները կազմել են 20.5 մլրդ դրամ` ապահովելով 99.9% կատարողական: Միջոցների գերակշիռ մասը` 19.5 մլրդ դրամ, ուղղվել է ՀՀ համայնքների բյուջեներին ֆինանսական համահարթեցման սկզբունքով դոտացիաների տրամադրմանը և ՀՀ Ազգային Ժողովի ընդունած օրենքների կիրարկման արդյունքում համայնքների բյուջեների եկամուտների կորուստների փոխհատուցմանը: Բացի այդ, տեղական ինքնակառավարման մարմիններին տրամադրվել է ևս 985.4 մլն դրամ պետական աջակցություն: Նախորդ տարվա առաջին կիսամյակի համեմատ նշված խմբի ծախսերն աճել են 13.1%‑ով:
Հաշվետու ժամանակահատվածում պաշտպանության բնագավառին հատկացվել է 82.2 մլրդ դրամ՝ ապահովելով ծրագրի 85.7%-ը, հիմնականում պայմանավորված ռազմական կարիքների բավարարման ծախսերի կատարողականով: Մասնավորապես` 79.7 մլրդ դրամ հատկացվել է ռազմական պաշտպանությանը, 1.9 մլրդ դրամ` այլ դասերին չպատկանող պաշտպանական ծախսերին, 77.3 մլն դրամ` արտաքին ռազմական օգնությանը և 518.8 մլն դրամ` պաշտպանության ոլորտում հետազոտական և նախագծային աշխատանքներին որոնք կազմել են ծրագրային հատկացումների համապատասխանաբար 86.3%-ը, 66.9%-ը, 98.7%-ը և 77.1%-ը: Նախորդ տարվա առաջին կիսամյակի համեմատ պաշտպանության ծախսերն աճել են 3.6%-ով: 
Հասարակական կարգի, անվտանգության և դատական գործունեության բնագավառին 2014 թվականի առաջին կիսամյակում ՀՀ պետական բյուջեից տրամադրվել է 41.6 մլրդ դրամ՝ ապահովելով կիսամյակային ծրագրի 87.1% կատարողական: Ընդ որում, բոլոր դասերում առկա են ծրագրից շեղումներ, որոնց գերակշիռ մասը բաժին է ընկել ոստիկանության, ազգային անվտանգության և փրկարար ծառայության դասերին: Նշված բաժնի ծախսերի 75.2%-ն ուղղվել է հասարակական կարգի և անվտանգության պահպանության, 5.8%-ը` փրկարար ծառայության, 7.2%‑ը` դատական գործունեության և իրավական պաշտպանության, 2.6%‑ը` դատախազության, 8.9%‑ը` կալանավայրերի և 0.3%‑ը նախաքննության ծախսերի ֆինանսավորմանը: Նախորդ տարվա նույն ժամանակահատվածի համեմատ հասարակական կարգի, անվտանգության և դատական գործունեության բնագավառի ծախսերն աճել են 7.5%-ով կամ 2.9 մլրդ դրամով` հիմնականում պայմանավորված ոստիկանության ծախսերի աճով:
Հաշվետու կիսամյակում 31.3 մլրդ դրամ է տրամադրվել հասարակական կարգի և անվտանգության բնագավառի ծրագրերին՝ ապահովելով կիսամյակային ծրագրի 88.4% կատարողական: Նշված գումարից 23.8 մլրդ դրամը տրամադրվել է ոստիկանությանը, 7.5 մլրդ դրամը` ազգային անվտանգությանը: Շեղումը հիմնականում առաջացել է ՀՀ կառավարությանն առընթեր ոստիկանության արտաբյուջետային միջոցների հաշվին նախատեսված ծախսերի և հասարակական կարգի պահպանության ապահովման ծախսերի գծով: 2013 թվականի առաջին կիսամյակի համեմատ ոստիկանության և ազգային անվտանգության ծախսերն աճել են համապատասխանաբար 11.6%-ով և 2.9%-ով: 

Փրկարար ծառայության ծախսերը հաշվետու ժամանակահատվածում կազմել են 2.4 մլրդ դրամ՝ ապահովելով ծրագրի 76%-ով կատարում և 14.8%-ով գերազանցելով 2013 թվականի առաջին կիսամյակի ծախսերը: Ծրագրից շեղումը հիմնականում պայմանավորված է փրկարար ծառայության համակարգի ստորաբաժանումների պահպանման ծախսերի կատարողականով:

Դատական գործունեությանը և իրավական պաշտպանությանը տրամադրվել է 3 մլրդ դրամ՝ ապահովելով ծրագրի 82.3%-ով կատարում: Շեղումը հիմնականում պայմանավորված է ՀՀ դատարանների պահպանման ծախսերի կատարողականով, որը կազմել է 86.9% կամ 2.3 մլրդ դրամ: Հաշվետու ժամանակահատվածում չեն օգտագործվել Համաշխարհային բանկի աջակցությամբ իրականացվող փաստաբանների դպրոցի վերապատրաստման կարողությունների զարգացման դրամաշնորհային ծրագրի շրջանակներում նախատեսված 119.6 մլն դրամի միջոցները: 2013 թվականի առաջին կիսամյակի համեմատ դատական գործունեության և իրավական պաշտպանության ծախսերը նվազել են 9.7%-ով` հիմնականում պայմանավորված 2013 թվականի առաջին կիսամյակում Համաշխարհային բանկի աջակցությամբ Դատաիրավական բարեփոխումների երկրորդ ծրագրի և վերջինիս լրացուցիչ ֆինանսավորման ծրագրի ու Դատաիրավական բարեփոխումների երկրորդ ծրագրում ճապոնական դրամաշնորհային ծրագրի ֆինանսավորմամբ, որոնց գծով հաշվետու ժամանակահատվածում միջոցներ չեն նախատեսվել:

Դատախազության խմբի ծախսերը հաշվետու ժամանակահատվածում կազմել են շուրջ 1.1 մլրդ դրամ կամ ծրագրի 92.5%-ը: 2013 թվականի առաջին կիսամյակի համեմատ նշված ծախսերն աճել են 21.3%-ով: 

Հաշվետու ժամանակահատվածում շուրջ 3.7 մլրդ դրամ է տրամադրվել կալանավայրերին` կազմելով ծրագրի 87%-ը և 1.2%-ով գերազանցելով նախորդ տարվա առաջին կիսամյակի համապատասխան ցուցանիշը:

 Նախաքննության խմբի ծախսերին հաշվետու ժամանակահատվածում տրամադրվել է 106.1 մլն դրամ` կազմելով ծրագրի 92.5%-ը: Այն հատկացվել է ՀՀ հատուկ քննչական ծառայության պահպանմանը:

2014 թվականի առաջին կիսամյակում պետական բյուջեի տնտեսական հարաբերությունների բաժնի ծախսերը կազմել են շուրջ 26.1 մլրդ դրամ և ապահովել կիսամյակային ծրագրի 59.6% կատարողական: Վերջինս հիմնականում պայմանավորված է ճանապարհային տրանսպորտի, գյուղատնտեսության, ոռոգման և վառելիքի այլ տեսակների դասերի ծախսերի կատարողականով: Նախորդ տարվա նույն ժամանակահատվածի համեմատ տնտեսական հարաբերությունների ծախսերն աճել են 8%-ով կամ 1.9 մլրդ դրամով, ինչը հիմնականում պայմանավորված է ճանապարհային տրանսպորտի և ոռոգման ծախսերի աճով:

Հաշվետու ժամանակահատվածում ընդհանուր բնույթի տնտեսական և առևտրային հարաբերությունների դասի ծախսերը կազմել են շուրջ 1.1 մլ8d դրամ` ապահովելով կիսամյակային ծրագրի 65%-ը: Շեղումը հիմնականում պայմանավորված է ՀՀ արտահանմանն ուղղված արդյունաբերական քաղաքականության ռազմավարությամբ նախատեսված միջոցառումների իրականացման պետական աջակցության ծախսերի 34.8% (89.2 մլն դրամ) և արտաբյուջետային միջոցների հաշվին` տվյալ դասում ընդգրկված գործադիր իշխանության, պետական կառավարման հանրապետական և տարածքային կառավարման մարմինների պահպանման ծախսերի 50.7% (118.4 մլն դրամ) կատարողականով, ինչպես նաև այն հանգամանքով, որ չեն օգտագործվել որակի ենթակառուցվածքների բարեփոխման (շուրջ 118 մլն դրամ), ստանդարտների մշակման ծառայությունների (6 մլն դրամ) և «Ժամանակավոր ներմուծում վերամշակման համար» ռեժիմով ներմուծված ապրանքների վերամշակումից գոյացած թափոնների, մնացորդների և կորուստների չափերի փորձաքննության (360 հազար դրամ) ծրագրերի համար նախատեսված միջոցները: Խմբում ընդգրկված երկու ծրագրերի գծով արձանագրվել է 100% կատարողական: Դրանք են` հիդրոօդերևութաբանական ծառայությունների ծախսերը, որոնք կազմել են 327.9 մլն դրամ, և տնտեսական գործունեության արդյունավետ վարման և աջակցման միջոցառումների իրականացման ծախսերը` 55 մլն դրամ: Նախորդ տարվա առաջին կիսամյակի համեմատ նշված խմբի ծախսերն աճել են 7.1%-ով կամ 70.8 մլն դրամով` հիմնականում պայմանավորված արտաբյուջետային միջոցների հաշվին գործադիր իշխանության, պետական կառավարման հանրապետական և տարածքային կառավարման մարմինների պահպանման և հիդրոօդերևութաբանական ծառայությունների ծախսերի աճով:

2014 թվականի առաջին կիսամյակում ՀՀ պետական բյուջեից գյուղատնտեսության, անտառային տնտեսության, ձկնաբուծության և որսորդության խմբին ուղղվել է շուրջ 9.9 մլրդ դրամ՝ կազմելով ծրագրի 70.6%-ը: Խմբի ծախսերի 39.7%‑ը կամ 3.9 մլրդ դրամը կազմել են գյուղատնտեսության, 4.3%-ը կամ 425.9 մլն դրամը` անտառային տնտեսության և 56%-ը կամ 5.5 մլրդ դրամը` ոռոգման ծախսերը: Նախորդ տարվա նույն ժամանակահատվածի համեմատ նշված խմբի ծախսերն աճել են 6.7%-ով կամ 621.2 մլն դրամով` հիմնականում պայմանավորված ոռոգման դասի ծախսերի աճով:

Հաշվետու ժամանակահատվածում գյուղատնտեսության ոլորտի ծախսերը կազմել են 3.9 մլրդ դրամ կամ ծրագրի 63.2%-ը: Կատարված հատկացումների հաշվին իրականացվել են 24 ծրագրեր, այդ թվում` արտաքին աղբյուրներից ֆինանսավորվել են երեք վարկային և հինգ դրամաշնորհային ծրագրեր: Նշված դասի ծախսերի կատարողականը հիմնականում պայմանավորված է արտաքին աջակցությամբ իրականացվող վարկային և դրամաշնորհային ծրագրերի, մասնավորապես` ՕՊԵԿ զարգացման միջազգային հիմնադրամի և Գյուղատնտեսության զարգացման միջազգային հիմնադրամի աջակցությամբ իրականացվող գյուղական կարողությունների ստեղծման և Համաշխարհային բանկի աջակցությամբ իրականացվող համայնքների գյուղատնտեսական ռեսուրսների կառավարման և մրցունակության վարկային ծրագրերի շրջանակներում կատարված ծախսերի կատարողականով, որը կազմել է համապատասխանաբար 40.3% (1.3 մլրդ դրամ), 34.1% (444.4 մլն դրամ) և 71.1% (47.2 մլն դրամ): Ցածր կատարողական է արձանագրվել նաև Համաշխարհային բանկի աջակցությամբ իրականացվող համայնքների գյուղատնտեսական ռեսուրսների կառավարման և մրցունակության երկրորդ ծրագրի նախապատրաստման և Դանիական Թագավորության աջակցությամբ իրականացվող «Շուկայավարման հնարավորություն ֆերմերներին» դրամաշնորհային ծրագրերի շրջանակներում կատարված ծախսերում, որոնք կատարվել են համապատասխանաբար 57.4%‑ով և 48%-ով: Նշենք նաև, որ չեն օգտագործվել Դանիական Թագավորության աջակցությամբ իրականացվող «Գյուղական կարողությունների ստեղծում» դրամաշնորհային ծրագրի շրջանակներում նախատեսված միջոցները 77.9 մլն դրամի չափով: Խմբում ընդգրկված վեց ծրագրերի գծով արձանագրվել է 100% կատարողական: Նախորդ տարվա նույն ժամանակահատվածի համեմատ գյուղատնտեսության դասի ծախսերը նվազել են 7.4%-ով կամ 312.4 մլն դրամով, ինչը մեծ մասամբ պայմանավորված է հացահատիկային և կերային մշակաբույսերի արտադրության զարգացման դրամաշնորհային ծրագրի շրջանակներում 2013 թվականի առաջին կիսամյակում կատարված ծախսերով, որոնք 2014 թվականի պետական բյուջեով չեն նախատեսվել: Ծախսերի նվազումը մասամբ էլ պայմանավորված է ՕՊԵԿ զարգացման միջազգային հիմնադրամի աջակցությամբ իրականացվող գյուղական կարողությունների ստեղծման վարկային ծրագրի շրջանակներում կատարված ծախսերի նվազմամբ:

Հաշվետու ժամանակահատվածում անտառային տնտեսության ծախսերը կազմել են 425.9 մլն դրամ և 84.1%-ով ապահովել ծրագրի կատարումը, որը պայմանավորված է անտառպահպանական ծառայությունների ծախսերի կատարողականով: Նշված ոլորտում իրականացվել են երկու ծրագրեր` անտառպահպանական ծառայությունները և անտառային պետական մոնիթորինգը, որոնց շրջանակներում օգտագործվել է համապատասխանաբար 403.3 մլն դրամ և 22.6 մլն դրամ` ապահովելով 83.3% և 100% կատարողական: Նախորդ տարվա նույն ժամանակահատվածի համեմատ անտառային տնտեսության ծախսերն աճել են 11.6%‑ով կամ 44.3 մլն դրամով` պայմանավորված անտառպահպանական ծառայությունների ծախսերի աճով:

2014 թվականի առաջին կիսամյակում պետական բյուջեից 5.5 մլրդ դրամ է օգտագործվել ոռոգման դասի ծրագրերի ֆինանսավորման համար` ապահովելով կիսամյակային ծրագրի 76% կատարողական: Շեղումը հիմնականում պայմանավորված է Համաշխարհային բանկի աջակցությամբ իրականացվող ոռոգման համակարգերի արդյունավետության բարձրացման, Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման վարկային և Ֆրանսիայի կառավարության աջակցությամբ իրականացվող Վեդու ջրամբարի կառուցման ուսումնասիրության դրամաշնորհային ծրագրերի շրջանակներում կատարված ծախսերի կատարողականով, որը կազմել է համապատասխանաբար 34.3% (540.8 մլն դրամ), 0.4% (1 մլն դրամ) և 13.7% (34.6 մլն դրամ): Բացի այդ, կոլեկտորադրենաժային ցանցի մաքրման և ընթացիկ նորոգման համար նախատեսված շուրջ 118.6 մլն դրամի միջոցները չեն օգտագործվել: Ոռոգման ոլորտին կատարված հատկացումների հաշվին հաշվետու ժամանակահատվածում իրականացվել են 8 ծրագրեր: Խմբում ընդգրկված երկու ծրագրերի գծով արձանագրվել է 100% կատարողական: Մասնավորապես` ոռոգման ծառայություններ մատուցող ընկերություններին ֆինանսական աջակցության նպատակով հաշվետու ժամանակահատվածում օգտագործվել է շուրջ 3.6 մլրդ դրամ, Ոռոգում ջրառ իրականացնող կազմակերպություններին տրամադրվել է 693.5 մլն դրամ ֆինանսական աջակցություն: Նախորդ տարվա նույն ժամանակահատվածի համեմատ ոռոգման բնագավառի ծախսերն աճել են 19.2%‑ով կամ շուրջ 889.3 մլն դրամով, որը հիմնականում պայմանավորված է ոռոգման ծառայություններ մատուցող ընկերություններին ֆինանսական աջակցության ծախսերի 33.2%-ով աճով:

Վառելիքի և էներգետիկայի բնագավառում 2014 թվականի առաջին կիսամյակում ՀՀ պետական բյուջեի ծախսերը կազմել են 330.7 մլն դրամ՝ 19.3%-ով ապահովելով ծրագրի կատարումը, որը հիմնականում պայմանավորված է «Վառելիքի այլ տեսակներ» դասի ծախսերի 6% կատարողականով: 2013 թվականի առաջին կիսամյակի համեմատ վառելիքի և էներգետիկայի բնագավառի ծախսերը նվազել են 15.5%-ով կամ 60.8 մլն դրամով՝ հիմնականում պայմանավորված նախորդ տարվա առաջին կիսամյակում Գերմանիայի զարգացման վարկերի բանկի աջակցությամբ իրականացվող էլեկտրաէներգիայի տեղափոխման սեկտորի վերակառուցման վարկային ծրագրի շրջանակներում կատարված ծախսերով, որը 2014 թվականի պետական բյուջեում չի նախատեսվել: 

Հաշվետու ժամանակահատվածում 71 մլն դրամ է տրամադրվել «Միջուկային վառելիք» դասին` կազմելով ծրագրի 79.1%-ը: Միջոցներն ուղղվել են ՀՀ կառավարությանն առընթեր միջուկային անվտանգության կարգավորման կոմիտեի պահպանմանը: Նախորդ տարվա նույն ժամանակահատվածի համեմատ նշված ծախսերն աճել են 13.8%-ով կամ 8.6 մլն դրամով:

2014 թվականի առաջին կիսամյակում շուրջ 74.9 մլն դրամ են կազմել «Վառելիքի այլ տեսակներ» դասի ծախսերը` ապահովելով կիսամյակային ծրագրի 6% կատարողական: Այս ցուցանիշը հիմնականում պայմանավորված է այն հանգամանքով, որ Իրանի Իսլամական Հանրապետության աջակցությամբ իրականացվող Հայաստանի Հանրապետությունում` Իրանի հետ սահմանամերձ բնակավայրերի գազի բաշխման ցանցի կառուցման դրամաշնորհային ծրագրի համար նախատեսված շուրջ 1.1 մլրդ դրամի դիմաց օգտագործվել է նախատեսված միջոցների ընդամենը 1.8%-ը` 18.4 մլն դրամ: Հատկացված միջոցներից 56.4 մլն դրամն օգտագործվել է Համաշխարհային բանկի աջակցությամբ իրականացվող էներգախնայողության դրամաշնորհային ծրագրի շրջանակներում` կազմելով առաջին կիսամյակում նախատեսված ծախսերի 29.4%-ը:

Հաշվետու ժամանակահատվածում 184.8 մլն դրամ են կազմել էլեկտրաէներգիայի դասի ծախսերը` 48.1%-ով ապահովելով ծրագիրը: Շեղումը հիմնականում պայմանավորված է նրանով, որ չեն օգտագործվել Գերմանիայի զարգացման վարկերի բանկի աջակցությամբ իրականացվող Որոտանի հիդրոէլեկտրակայանների համալիրի վերականգնման վարկային ծրագրի գծով նախատեսված շուրջ 177.6 մլն դրամի միջոցները: Հատկացված միջոցներն ուղղվել են ՀՀ էներգետիկայի եվ բնական պաշարների նախարարության աշխատակազմի պահպանմանը` 89.5%‑ով ապահովելով ծրագիրը: Նախորդ տարվա նույն ժամանակահատվածի համեմատ տվյալ դասի ծախսերը նվազել են 33%-ով կամ 91.1 մլն դրամով, ինչը պայմանավորված է 2013 թվականի առաջին կիսամյակում Գերմանիայի զարգացման վարկերի բանկի աջակցությամբ իրականացվող էլեկտրաէներգիայի տեղափոխման սեկտորի վերակառուցման վարկային ծրագրի շրջանակներում միջոցների օգտագործման հանգամանքով, որը 2014 թվականի պետական բյուջեում նախատեսված չէ:

2014 թվականի առաջին կիսամյակում լեռնաարդյունահանման, արդյունաբերության և շինարարության բնագավառում ՀՀ պետական բյուջեից իրականացվել են շուրջ 2.8 մլն դրամի ծախսեր` ամբողջությամբ ապահովելով ծրագրի կատարումը: Հատկացված միջոցներն ամբողջությամբ ուղղվել են ընդերքի մասին տեղեկատվության տրամադրման ծառայության ձեռքբերմանը: Նախորդ տարվա նույն ժամանակահատվածի համեմատ նշված խմբի ծախսերն աճել են 1.6%-ով: 

 2014 թվականի առաջին կիսամյակում տրանսպորտի բնագավառում ՀՀ պետական բյուջեի ծախսերը կազմել են շուրջ 14 մլրդ դրամ՝ 53.8%-ով ապահովելով ծրագրի կատարումը, որը հիմնականում պայմանավորված է ճանապարհային տրանսպորտի ծախսերի 51.5% կատարողականով: Խմբի ծախսերի 87.7%-ը կամ 12.3 մլրդ դրամը կազմել են ճանապարհային, 0.1%-ը կամ 9.7 մլն դրամը` երկաթուղային, 1.7%-ը կամ 231.2 մլն դրամը` օդային և 10.6%-ը կամ 1.5 մլրդ դրամը` խողովակաշարային և այլ տրանսպորտի ծախսերը: Նախորդ տարվա նույն ժամանակահատվածի համեմատ տրանսպորտի խմբի ծախսերն աճել են 26.5%-ով կամ 2.9 մլրդ դրամով՝ հիմնականում պայմանավորված ճանապարհային տրանսպորտի ծախսերի աճով: 

Հաշվետու ժամանակահատվածում ճանապարհային տրանսպորտի դասում պետական բյուջեի ծախսերը կազմել են շուրջ 12.3 մլրդ դրամ և ապահովել կիսամյակային ծրագրի 51.5% կատարողական: Շեղումը հիմնականում պայմանավորված է Ասիական զարգացման բանկի աջակցությամբ իրականացվող Հյուսիս-հարավ տրանսպորտային միջանցքի զարգացման 2-րդ տրանշի վարկային ծրագրի և պետական նշանակության ավտոճանապարհների հիմնանորոգման ծախսերի կատարողականով, որը կազմել է համապատասխանաբար 14.3 և 27.9 տոկոս: Բացի այդ, չեն օգտագործվել դասում ընդգրկված հինգ ծրագրերի համար նախատեսված ավելի քան 3.7 մլրդ դրամի միջոցները: Միևնույն ժամանակ, Ասիական զարգացման բանկի աջակցությամբ իրականացվող Հյուսիս-հարավ տրանսպորտային միջանցքի զարգացման վարկային ծրագրի շրջանակներում կատարված ծախսերը մոտ 2.2 անգամ գերազանցել են նախատեսվածը` կազմելով շուրջ 4.3 մլրդ դրամ: Նախորդ տարվա նույն ժամանակահատվածի համեմատ ճանապարհային տրանսպորտի դասի ծախսերն աճել են 43.7%-ով կամ 3.7 մլրդ դրամով, ինչը հիմնականում պայմանավորված է Ասիական զարգացման բանկի աջակցությամբ իրականացվող Հյուսիս-հարավ տրանսպորտային միջանցքի զարգացման վարկային ծրագրի շրջանակներում (մոտ 17.8 անգամ կամ 4 մլրդ դրամով), պետական նշանակության ավտոճանապարհների հիմնանորոգման (5.1 անգամ կամ 1.1 մլրդ դրամով) և Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային վարկային ծրագրի (Երևան համայնքի ղեկավարին պետության կողմից պատվիրակված լիազորություն) շրջանակներում (3 անգամ կամ շուրջ 499.7 մլն դրամով) ծախսերի ավելացմամբ:

Հաշվետու ժամանակահատվածում երկաթուղային տրանսպորտի դասի շրջանակներում կատարվել են շուրջ 9.7 մլն դրամի ծախսեր՝ կազմելով ծրագրի 2.8%-ը, որը հիմնականում պայմանավորված է այն հանգամանքով, որ չեն օգտագործվել ուղևորափոխադրումներից ստացված վնասի դիմաց «Հարավկովկասյան երկաթուղի» ՓԲԸ-ին սուբսիդիայի տրամադրման նպատակով նախատեսված 328.8 մլն դրամի միջոցները: Հատկացված 9.7 մլն դրամն ուղղվել է «Երկաթուղու շինարարություն» ՓԲԸ-ին սուբսիդիայի տրամադրմանը` 49.8%-ով ապահովելով ծրագրի կատարումը: Նախորդ տարվա նույն ժամանակահատվածի համեմատ նշված խմբի ծախսերն աճել են 6.4%-ով` պայմանավորված «Երկաթուղու շինարարություն» ՓԲԸ-ին սուբսիդիայի տրամադրման ծախսերի աճով: 
Օդային տրանսպորտի բնագավառում պետական բյուջեի ծախսերում արձանագրվել է 62.4% կատարողական` կազմելով շուրջ 231.2 մլն դրամ: Շեղումը հիմնականում պայմանավորված է ՀՀ կառավարությանն առընթեր քաղաքացիական ավիացիայի գլխավոր վարչության արտաբյուջետային միջոցների հաշվին իրականացվող ծախսերի 55.1% կատարողականով` կազմելով շուրջ 151.9 մլն դրամ: 2013 թվականի նույն ժամանակահատվածի համեմատ օդային տրանսպորտի ծախսերն աճել են 35.2%-ով կամ 60.2 մլն դրամով` հիմնականում պայմանավորված ՀՀ կառավարությանն առընթեր քաղաքացիական ավիացիայի գլխավոր վարչության արտաբյուջետային միջոցների հաշվին ֆինանսավորվող և ՀՀ օդանավակայաններում ՌԴ զորամիավորումների օդանավերի սպասարկման և մատուցվող ծառայությունների փոխհատուցման նպատակով կատարված ծախսերի աճով:

 Խողովակաշարային և այլ տրանսպորտի գծով պետական բյուջեի ծախսերը կազմել են շուրջ 1.5 մլրդ դրամ` 100%-ով ապահովելով ծրագրի կատարումը: Նշված միջոցներն ուղղվել են Երևանի մետրոպոլիտենի աշխատանքների կազմակերպման բնագավառում պետության կողմից համայնքի ղեկավարին պատվիրակված լիազորությունների իրականացման ֆինանսավորմանը և համայնքների բյուջեներին նպատակային հատկացումների` սուբվենցիաների տրամադրմանը, որոնք կազմել են համապատասխանաբար 1.2 մլրդ դրամ և 236.7 մլն դրամ: Նախորդ տարվա նույն ժամանակահատվածի համեմատ խողովակաշարային և այլ տրանսպորտի ծախսերը նվազել են 36.7%-ով կամ 858.5 մլն դրամով` պայմանավորված նախորդ տարվա առաջին կիսամյակում Վերակառուցման և զարգացման եվրոպական բանկի աջակցությամբ իրականացվող Երևանի մետրոպոլիտենի վերակառուցման երկրորդ ծրագրի, Եվրոպական միության հարևանության ներդրումային ծրագրի և Եվրոպական ներդրումային բանկի աջակցությամբ իրականացվող Երևանի մետրոպոլիտենի վերակառուցման վարկային և դրամաշնորհային ծրագրերի (Երևան համայնքի ղեկավարին պետության կողմից պատվիրակված լիազորություն) շրջանակներում կատարված ծախսերով, որոնք 2014 թվականի պետական բյուջեում չեն նախատեսվել: 

2014 թվականի առաջին կիսամյակում կապի ոլորտում ՀՀ պետական բյուջեի ծախսերը կազմել են շուրջ 198 մլն դրամ՝ ամբողջությամբ ապահովելով ծրագրի կատարումը: Միջոցներն ուղղվել են հեռահաղորդակցության և կապի կանոնակարգման ծառայությունների ֆինանսավորմանը: Նախորդ տարվա նույն ժամանակահատվածի համեմատ կապի ոլորտի ծախսերն աճել են 5.1%-ով կամ 9.6 մլն դրամով:
Հաշվետու ժամանակահատվածում այլ բնագավառների ծախսերը կազմել են 16.4 մլն դրամ կամ նախատեսվածի 48.7%-ը: Միջոցներն օգտագործվել են զբոսաշրջության ոլորտին պետական աջակցության տրամադրմանը: Նախորդ տարվա նույն ժամանակահատվածի համեմատ նշված ծախսերը նվազել են 23.2%-ով կամ 5 մլն դրամով:

2014 թվականի առաջին կիսամյակում տնտեսական հարաբերությունների գծով հետազոտական և նախագծային աշխատանքների շրջանակներում ՀՀ պետական բյուջեի ծախսերն ապահովել են 87.9% կատարողական` կազմելով ավելի քան 48.4 մլն դրամ: Նշված գումարից շուրջ 19.1 մլն դրամը (նախատեսվածի 100%-ը) հատկացվել է տեխնիկական անվտանգության կանոնակարգման ծառայություններին, 29.4 մլն դրամը կամ նախատեսվածի 81.5%-ը` պետական կարիքների համար ապրանքների, աշխատանքների (ծառայությունների) կողմնորոշիչ գների մեթոդաբանական, վերլուծական և տեղեկատվական ծառայություններին: Վերջինիս ծախսերի աճով է պայմանավորված նախորդ տարվա նույն ժամանակահատվածի համեմատ տնտեսական հարաբերությունների գծով հետազոտական և նախագծային աշխատանքների ծախսերի 12.3%-ով աճը:
2014 թվականի առաջին կիսամյակում այլ դասերին չպատկանող տնտեսական հարաբերությունների խմբի փաստացի ցուցանիշը կազմել է շուրջ 567 մլն դրամ՝ 3.1 անգամ գերազանցելով ծրագիրը: Ընդ որում, խմբի ծախսերը կազմել են շուրջ 2 մլրդ դրամ` 35.4%-ով գերազանցելով ծրագիրը, իսկ ոչ ֆինանսական ակտիվների օտարումից մուտքագրվել է 1.4 մլրդ դրամ կամ նախատեսվածից 10.6%-ով ավելի: Ծախսերի ծրագրի գերազանցումը հիմնականում պայմանավորված է Բելգիական Քեյ Բի Սի Էն Վի բանկի աջակցությամբ իրականացվող ռադիոիզոտոպների արտադրության արտադրամասի ստեղծման վարկային ծրագրի շրջանակներում կատարված շուրջ 305.7 մլն դրամի ծախսերով, որը 2014 թվականի պետական բյուջեում նախատեսված չէ, ինչպես նաև Համաշխարհային բանկի աջակցությամբ իրականացվող Հայաստանի սոցիալական ներդրումների հիմնադրամի երրորդ ծրագրի երրորդ լրացուցիչ ֆինանսավորման վարկային ծրագրի կատարողականով, որի շրջանակներում ծախսվել է 806.5 մլն դրամ` 49.8%-ով գերազանցելով նախատեսված ցուցանիշը: Հաշվետու ժամանակահատվածում 512.4 մլն դրամ են կազմել «ՀՀ 2014 թվականի պետական բյուջեի մասին» ՀՀ օրենքի 11‑րդ հոդվածի 3-րդ կետով սահմանված մուտքերի հաշվին առանց սահմանափակման իրականացվող ծախսերը:
2014 թվականի առաջին կիսամյակում շրջակա միջավայրի պաշտպանության բնագավառում ՀՀ պետական բյուջեի ծախսերը կազմել են ավելի քան 1.8 մլրդ դրամ կամ ծրագրով նախատեսվածի 93.6%‑ը: Նախորդ տարվա նույն ժամանակահատվածի համեմատ շրջակա միջավայրի պաշտպանության ծախսերը նվազել են 5.9%-ով:

Հաշվետու ժամանակահատվածում աղբահանման խմբում նախատեսված շուրջ 20.8 մլն դրամն օգտագործվել է ամբողջությամբ և տրամադրվել է ռադիոակտիվ թափոնների վնասազերծման ծառայություններին, որոնք նախորդ տարվա նույն ժամանակահատվածի համեմատ աճել են 40.3%‑ով կամ 6 մլն դրամով:

2014 թվականի առաջին կիսամյակում օդի աղտոտման դեմ պայքարի ծախսերը կազմել են 65.3 մլն դրամ` ամբողջությամբ ապահովելով կիսամյակային ծրագրի կատարումը: Մասնավորապես` 60 մլն դրամ են կազմել ջրային օբյեկտների և օդային ավազանի աղտոտվածության վիճակի մոնիթորինգի ծառայությունների ձեռք բերման և 5.3 մլն դրամ` թափոնների ուսումնասիրության ծառայությունների ծախսերը: Նախորդ տարվա նույն ժամանակահատվածի համեմատ օդի աղտոտման դեմ պայքարի ծախսերն աճել են 5.3%‑ով:

Կենսաբազմազանության և բնության պաշտպանության ծրագրերին ուղղվել է շուրջ 1.3 մլրդ դրամ` ամբողջությամբ ապահովելով կիսամյակային ծրագիրը: Մասնավորապես Աբու-Դաբիի Զարգացման հիմնադրամի աջակցությամբ իրականացվող Արփա-Սևան թունելի հիմնանորոգման ծրագրի շրջանակներում օգտագործվել է 1.1 մլրդ դրամ` նախատեսված 1 մլրդ դրամի դիմաց: Միևույն ժամանակ չեն կատարվել Սևանա լճի ջրածածկ անտառտնկարկների մաքրման ծառայությունների գծով նախատեսված 56.4 մլն դրամի ծախսերը, իսկ Սևանա լճում ու նրա ջրահավաք ավազանում ձկան և խեցգետնի պաշարների հաշվառման ծառայությունների գծով նախատեսված 3.4 մլն դրամի ծախսերը կատարվել են ոչ ամբողջությամբ` 54.3%-ով: Նշենք, որ կենսաբազմազանության և բնության պաշտպանության խմբի մյուս 7 ծրագրերն իրականացվել են առաջին կիսամյակում նախատեսված ծավալով` կազմելով 222.8 մլն դրամ: Նախորդ տարվա համեմատ կենսաբազմազանության և բնության պաշտպանության ծախսերը նվազել են 10.4%-ով` պայմանավորված նրանով, որ 2014 թվականի առաջին կիսամյակում պետական բյուջեով տվյալ խմբի համար ավելի քիչ գումար է նախատեսվել: 

Շրջակա միջավայրի պաշտպանության (այլ դասերին չպատկանող) ծախսերը հաշվետու ժամանակահատվածում կազմել են 433.7 մլն դրամ և ապահովել կիսամյակային ծրագրի 77.2% կատարողական: Շեղումը հիմնականում պայմանավորված է տվյալ դասում նախատեսված` գործադիր իշխանության, պետական կառավարման հանրապետական և տարածքային կառավարման մարմինների պահպանման (նախարարությունների աշխատակազմերի մասով) ծախսերի կատարողականով, որոնց գծով օգտագործվել է նախատեսված միջոցների 86.8%-ը կամ 326.9 մլն դրամ, Համաշխարհային բանկի աջակցությամբ ֆինանսավորվող 3 դրամաշնորհային ծրագրերի կատարողականով, որը կազմել է 56.8% կամ 55.6 մլն դրամ և բնապահպանական ծրագրերի իրականացման համար ՀՀ համայնքներին սուբվենցիաների գծով նախատեսված միջոցները 42.4%-ով օգտագործելու հանգամանքով: Բացի այդ, ՀՀ բնապահպանության նախարարության «Ծրագրերի իրականացման գրասենյակ» պետական հիմնարկի պահպանման նպատակով նախատեսված ծախսերը կատարվել են 74.2%-ով՝ կազմելով շուրջ 11 մլն դրամ: Տվյալ խմբում նախատեսված մյուս երկու ծրագրերը` Հայաստանի Հանրապետության տարածքի ստորերկրյա քաղցրահամ ջրերի հիդրոերկրաբանական մոնիթորինգը և բնապահպանական ոլորտի գծով վերլուծական տեղեկատվական ծառայությունների ձեռքբերումը, կատարվել են առաջին կիսամյակում նախատեսված ամբողջ ծավալով` կազմելով համապատասխանաբար 8.6 մլն դրամ և 7.7 մլն դրամ: Նախորդ տարվա համեմատ այլ դասերին չպատկանող շրջակա միջավայրի պաշտպանության ծախսերն աճել են 6.9%-ով կամ 28.1 մլն դրամով` հիմնականում պայմանավորված Համաշխարհային բանկի աջակցությամբ ֆինանսավորված 3 դրամաշնորհային ծրագրերի շրջանակներում կատարված ծախսերով, որոնց գծով 2013 թվականի առաջին կիսամյակում հատկացումներ չեն եղել:
2014 թվականի առաջին կիսամյակում բնակարանային շինարարության և կոմունալ ծառայությունների բնագավառին ՀՀ պետական բյուջեից տրամադրվել է շուրջ 11.5 մլրդ դրամ` կազմելով կիսամյակային ծրագրի 87.3%-ը: Ծրագրի շեղումը պայմանավորված է ջրամատակարարման բնագավառում արտաքին աջակցությամբ իրականացվող որոշ ծրագրերի ցածր կատարողականով: Նախորդ տարվա համեմատ բնակարանային շինարարության և կոմունալ ծառայությունների ծախսերն աճել են 60%-ով կամ 4.3 մլրդ դրամով, որը նույնպես հիմնականում պայմանավորված է ջրամատակարարման բնագավառում արտաքին աջակցությամբ իրականացվող որոշ ծրագրերի կատարողականով:

Բաժնի ծախսերի 90.7%-ն ուղղվել է ջրամատակարարման բնագավառի ծրագրերի ֆինանսավորմանը: Նշված ծախսերը կազմել են 10.4 մլրդ դրամ և 87.5%‑ով ապահովել կիսամյակային ծրագրի կատարումը, որը հիմնականում պայմանավորված է արտաքին աջակցությամբ իրականացվող ծրագրերի կատարողականով: Մասնավորապես, Ֆրանսիայի Հանրապետության կառավարության աջակցությամբ իրականացվող Երևանի ջրամատակարարման և ջրահեռացման ծրագրին տրամադրվող տեխնիկական աջակցության վարկային ծրագրի շրջանակներում կատարվել են 279.9 մլն դրամի ծախսեր (նախատեսվածի 24.4%-ը), Գերմանիայի զարգացման վարկերի բանկի աջակցությամբ իրականացվող 5 ծրագրերի (4 դրամաշնորհային և 1 վարկային) և Համաշխարհային բանկի աջակցությամբ իրականացվող Համայնքային ջրամատակարարման և ջրահեռացման երրորդ ծրագրի գծով կատարվել են համապատասխանաբար 1.6 մլրդ դրամի և 861 մլն դրամի ծախսեր կամ նախատեսվածից 1.7 մլրդ դրամով և 306.1 մլն դրամով պակաս: Վերակառուցման և զարգացման եվրոպական բանկի աջակցությամբ իրականացվող Հայաստանի փոքր համայնքների ջրային ծրագրի և Երևանի ջրամատակարարման բարելավման ծրագրի (Երևան համայնքի ղեկավարին պետության կողմից պատվիրակված լիազորություն) շրջանակներում առաջին կիսամյակում նախատեսված միջոցները՝ 839.9 մլն դրամի չափով, չեն օգտագործվել: Միաժամանակ, Ասիական զարգացման բանկի աջակցությամբ իրականացվող ջրամատակարարման և ջրահեռացման ծրագրի շրջանակներում կատարվել են 2.7 մլրդ դրամի ծախսեր` նախատեսված 1.5 մլրդ դրամի դիմաց: Եվրոպական ներդրումային բանկի աջակցությամբ իրականացվող Հայաստանի փոքր համայնքների ջրային ծրագրի շրջանակներում կատարվել են շուրջ 1.3 մլրդ դրամի ծախսեր` 66.8%-ով գերազանցելով նախատեսված ցուցանիշը, իսկ Եվրամիության աջակցությամբ իրականացվող Հայաստանի փոքր համայնքների ջրային ծրագրի դրամաշնորհային ծրագրի շրջանակներում կատարվել են շուրջ 1.4 մլրդ դրամի ծախսեր կամ նախատեսվածից 53.2%-ով ավելի: Գերմանիայի զարգացման վարկերի բանկի աջակցությամբ իրականացվող Լոռու (Վանաձոր) մարզի ջրամատակարարման և ջրահեռացման համակարգերի վերականգնման վարկային ծրագրի և ՀՀ Շիրակի մարզի ջրամատակարարման և ջրահեռացման համակարգերի վերականգնման դրամաշնորհային ծրագրի շրջանակներում կատարվել են համապատասխանաբար 668.7 մլն դրամի և 384.6 մլն դրամի ծախսեր, որոնք նախատեսված ցուցանիշը գերազանցել են համապատասխանաբար 6.5%-ով և 41.3%-ով: Բացի այդ, Վերակառուցման և զարգացման եվրոպական բանկի աջակցությամբ իրականացվող Հայաստանի փոքր համայնքների ջրային ծրագրի դրամաշնորհային ծրագրի շրջանակներում կատարվել են 124.2 մլն դրամի ծախսեր` ապահովելով ծրագրային ցուցանիշի 58.8%-ով գերազանցում: Հաշվետու ժամանակահատվածում պետական բյուջեից ամբողջությամբ հատկացվել է խմելու ջրի մատակարարման ծառայությունների սուբսիդավորման շրջանակներում Նոր-Ակունք» ՓԲԸ-ի համար նախատեսված գումարը` 130.5 մլն դրամը, իսկ «Հայջրմուղկոյուղի» ՓԲԸ‑ի սուբսիդավորումը կատարվել է նախատեսվածի 96.6%-ի չափով և կազմել 986 մլն դրամ: ՀՀ տարածքային կառավարման նախարարության ջրային տնտեսության պետական կոմիտեի պահպանման նպատակով նախատեսված միջոցներն օգտագործվել են 93.6%‑ով, որոնք կազմել են 56.1 մլն դրամ և 12.2%-ով գերազանցել նախորդ տարվա նույն ժամանակահատվածի ցուցանիշը: Նախորդ տարվա համեմատ ջրամատակարարման բնագավառի ծախսերն աճել են 68.2%-ով կամ 4.2 մլրդ դրամով` հիմնականում պայմանավորված արտաքին աջակցությամբ իրականացվող ծրագրերի շրջանակներում կատարված ծախսերի աճով:

Հաշվետու ժամանակահատվածում պետական բյուջեի ծախսերի` փողոցների լուսավորման խմբում 847.5 մլն դրամ է օգտագործվել համայնքների բյուջեներին նպատակային հատկացումների՝ սուբվենցիաների տրամադրման շրջանակներում: Նշված ծախսերը 13.9%‑ով կամ 136.5 մլն դրամով զիջել են ծրագրված ցուցանիշը, սակայն 15.6%-ով կամ 114.5 մլն դրամով գերազանցել նախորդ տարվա նույն ժամանակահատվածի փաստացի ցուցանիշը: 

Այլ դասերին չպատկանող բնակարանային շինարարության և կոմունալ ծառայությունների ծախսերը հաշվետու ժամանակահատվածում կազմել են շուրջ 224.4 մլն դրամ` 83.6%-ով ապահովելով ծրագրի կատարումը: Նշված միջոցներից 148.3 մլն դրամ ուղղվել է ՀՀ քաղաքաշինության նախարարության աշխատակազմի պահպանմանը, 76.1 մլն դրամ` նախարարության «Ծրագրերի իրականացման գրասենյակ» պետական հիմնարկի պահպանմանը: Նախարարության «Ծրագրերի իրականացման գրասենյակ» պետական հիմնարկի կարողությունների զարգացման համար հատկացված 3.9 մլն դրամը չի օգտագործվել: Նախորդ տարվա առաջին կիսամյակի համեմատ տվյալ դասի ծախսերն աճել են 9.3%-ով կամ 19.1 մլն դրամով:

2014 թվականի առաջին կիսամյակում առողջապահության ոլորտում ՀՀ պետական բյուջեի միջոցներով կատարվել են 29.1 մլրդ դրամի ծախսեր՝ ապահովելով առաջին կիսամյակի ծրագրի 78.3%-ը: Բաժնի ծախսերի բոլոր խմբերում առկա են ծրագրից շեղումներ: Նախորդ տարվա նույն ժամանակահատվածի համեմատ առողջապահության ոլորտի ծախսերն աճել են 7%‑ով, ինչը հիմնականում պայմանավորված է հիվանդանոցային ծառայությունների ծախսերի աճով:
Հաշվետու ժամանակահատվածում դեղագործական ապրանքների ձեռքբերման նպատակով պետական բյուջեից ծախսվել է ավելի քան 770 մլն դրամ` կազմելով ծրագրվածի 55.8%-ը, որն ամբողջությամբ ուղղվել է ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց համար դեղորայքի ձեռքբերմանը: Նախորդ տարվա նույն ժամանակահատվածի համեմատ դեղագործական ապրանքների ձեռքբերման ծախսերը նվազել են 36.6%-ով:
2014 թվականի առաջին կիսամյակում արտահիվանդանոցային ծառայություններին տրամադրվել է շուրջ 9.3 մլրդ դրամ` ապահովելով ծրագրի 91% կատարողական: Շեղումը հիմնականում արձանագրվել է զորակոչային և նախազորակոչային տարիքի անձանց փորձաքննության և բժշկական օգնության ծառայությունների ձեռքբերման ծախսերում, որոնք կատարվել են 13.7%-ով և կազմել 123.8 մլն դրամ: Արտահիվանդանոցային ծառայությունների խմբի ծախսերի մոտ 38.8%-ը կազմել են ընդհանուր բնույթի բժշկական ծառայությունների, 29.2%-ը` մասնագիտացված բժշկական ծառայությունների, 3.5%-ը` ստոմատոլոգիական ծառայությունների, 28.5%-ը` պարաբժշկական ծառայությունների ծախսերը: 2013 թվականի առաջին կիսամյակի համեմատ արտահիվանդանոցային ծառայությունների ծախսերը նվազել են 3.3%-ով կամ 316.1 մլն դրամով, որը նույնպես պայմանավորված է զորակոչային և նախազորակոչային տարիքի անձանց փորձաքննության և բժշկական օգնության ծառայությունների ձեռքբերման ծախսերի նվազմամբ: 
Հաշվետու ժամանակահատվածում բնակչության առողջության առաջնային պահպանման ծախսերը կատարվել են 99.2%-ով` կազմելով 3.6 մլրդ դրամ և մնալով նախորդ տարվա առաջին կիսամյակի մակարդակին: 
Մասնագիտացված բժշկական ծառայությունների ձեռքբերման համար օգտագործված միջոցների գերակշիռ մասը` 42.5%-ը կամ ավելի քան 1.1 մլրդ դրամն ուղղվել է նեղ մասնագիտացված բժշկական օգնության, 29.9%‑ը` 808.9 մլն դրամ, հեմոդիալիզի անցկացման, 18.7%-ը` 506.8 մլն դրամ, մանկաբարձագինեկոլոգիական բժշկական օգնության ծառայությունների ձեռքբերմանը: Մասնագիտացված բժշկական ծառայությունների ձեռքբերման ծախսերը կատարվել են 98.3%-ով և 10%-ով գերազանցել նախորդ տարվա նույն ժամանակահատվածի ցուցանիշը:
Հաշվետու ժամանակահատվածում 323.1 մլն դրամ է տրամադրվել ստոմատոլոգիական ծառայությունների ձեռքբերմանը` ապահովելով կիսամյակային ծրագրի 91.3%-ը և 0.6%-ով զիջելով նախորդ տարվա նույն ժամանակահատվածի ցուցանիշը:
Պարաբժշկական ծառայությունների ձեռքբերման նպատակով 2014 թվականի առաջին կիսամյակում տրամադրվել է ավելի քան 2.6 մլրդ դրամ` կազմելով ծրագրի 76.5%-ը և 17%-ով նվազելով նախորդ տարվա համապատասխան ցուցանիշի համեմատ: 

2014 թվականի առաջին կիսամյակում հիվանդանոցային ծառայությունների շրջանակներում օգտագործվել է շուրջ 14.6 մլրդ դրամ կամ նախատեսվածի 87%-ը: Խմբի ծախսերի 34%-ը կամ շուրջ 5 մլրդ դրամը կազմել են ընդհանուր բնույթի հիվանդանոցային ծառայությունների, 23.3%-ը կամ 3.4 մլրդ դրամը` մասնագիտացված հիվանդանոցային ծառայությունների և 42.7%-ը կամ 6.2 մլրդ դրամը` մոր և մանկան բժշկական ծառայությունների ծախսերը, որոնք համապատասխանաբար 71.9, 96.9 և 98 տոկոսով ապահովել են կիսամյակային ծրագրի կատարումը: Նշված խմբի ծախսերում մեծ տեսակարար կշիռ ունեն երեխաներին բժշկական օգնության ծառայությունների ծախսերը (3.2 մլրդ դրամ, կատարողականը` 99.2%), սոցիալապես անապահով և հատուկ խմբերում ընդգրկվածներին բժշկական օգնության ծառայությունները (2.9 մլրդ դրամ, կատարողականը` 86.5%), մանկաբարձական բժշկական օգնության ծառայությունների ծախսերը (2.9 մլրդ դրամ, կատարողականը` 97%):
Նախորդ տարվա նույն ժամանակահատվածի համեմատ հիվանդանոցային ծառայությունների ծախսերն ավելացել են 19.1%-ով, ինչը հիմնականում պայմանավորված է զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայությունների և սոցիալապես անապահով և հատուկ խմբերում ընդգրկվածներին բժշկական օգնության ծառայությունների ծախսերի աճով:

2014 թվականի առաջին կիսամյակում ՀՀ պետական բյուջեից շուրջ 2 մլրդ դրամ տրամադրվել է հանրային առողջապահական ծառայությունների ֆինանսավորմանը` կազմելով ծրագրի 96.4%-ը: Խմբում ընդգրկված են 7 ծրագրեր, որոնցից չորսի գծով նախատեսված միջոցներն ամբողջությամբ օգտագործվել են: Նշված խմբում մեծ տեսակարար կշիռ ունեն հիգիենիկ և հակահամաճարակային փորձագիտական ծառայությունների և իմունականխարգելման ազգային ծրագրերը, որոնց շրջանակներում օգտագործվել է համապատասխանաբար 812.6 մլն դրամ (97.4%) և 860.3 մլն դրամ (100%): 2013 թվականի նույն ժամանակահատվածի համեմատ հանրային առողջապահական ծառայությունների ծախսերն ավելացել են 29%-ով, ինչը հիմնականում պայմանավորված է իմունականխարգելման ազգային ծրագրի շրջանակներում կատարված ծախսերի աճով:
Այլ դասերին չպատկանող առողջապահական ծախսերը 2014 թվականի առաջին կիսամյակում կազմել են 2.5 մլրդ դրամ կամ նախատեսվածի 36.6%-ը: Կատարված հատկացումների հաշվին ֆինանսավորվել է 21 ծրագիր, այդ թվում` արտաքին աղբյուրներից ֆինանսավորվել են երկու վարկային և վեց դրամաշնորհային ծրագրեր, որոնց շրջանակներում օգտագործվել է 1.5 մլրդ դրամ կամ նախատեսված հատկացումների 26.2%-ը: Նշենք, որ խմբի ծախսերի կատարողականը մեծ մասամբ պայմանավորված է Համաշխարհային բանկի աջակցությամբ իրականացվող ոչ վարակիչ հիվանդությունների կանխարգելման և վերահսկման ծրագրի կատարողականով, որի գծով նախատեսված 3 մլրդ դրամի դիմաց օգտագործվել է 468.8 մլն դրամ: Նշված խմբի ծախսերում, բացի արտաքին աջակցությամբ իրականացվող ծրագրերից, մեծ տեսակարար կշիռ ունեն նաև գործադիր իշխանության, պետական կառավարման հանրապետական և տարածքային կառավարման մարմինների պահպանման (նախարարությունների աշխատակազմերի մասով) ծախսերը (450.9 մլն դրամ, կատարողականը` 83.5%), դժվարամատչելի ախտորոշիչ հետազոտությունների ծախսերը (159.9 մլն դրամ, կատարողականը` 96.2%) և դատաբժշկական և գենետիկ ծառայությունների ծախսերը (150.9 մլն դրամ, կատարողականը` 100%): 
Նախորդ տարվա նույն ժամանակահատվածի համեմատ այլ դասերին չպատկանող առողջապահական ծախսերը նվազել են 4.3%-ով կամ 112.1 մլն դրամով, ինչը հիմնականում պայմանավորված է Համաշխարհային բանկի աջակցությամբ իրականացվող առողջապահական համակարգի արդիականացման երկրորդ ծրագրի լրացուցիչ ֆինանսավորման ծրագրի շրջանակներում կատարված ծախսերի նվազմամբ: 

Հանգստի, մշակույթի և կրոնի բնագավառներում 2014 թվականի առաջին կիսամյակում ՀՀ պետական բյուջեից կատարվել են շուրջ 8.9 մլրդ դրամի ծախսեր` ապահովելով ծրագրով նախատեսվածի 93.3%-ը: 2013 թվականի առաջին կիսամյակի համեմատ հանգստի, մշակույթի և կրոնի բնագավառի ծախսերը նվազել են 3.9%-ով կամ 355.8 մլն դրամով, ինչը հիմնականում պայմանավորված է արվեստի բնագավառին տրամադրված միջոցների կրճատմամբ: 

Հաշվետու կիսամյակում շուրջ 1.1 մլրդ դրամ է տրամադրվել հանգստի և սպորտի ծառայությունների խմբի ծրագրերի ֆինանսավորմանը՝ կազմելով նախատեսվածի 92.2%-ը: Շեղումը հիմնականում պայմանավորված է ՀՀ առաջնություններին ու միջազգային միջոցառումներին մասնակցության ապահովման համար մարզիկների նախապատրաստման և առաջնությունների և «Լավագույն մարզական ընտանիք» մրցույթի անցկացման համար նախատեսված միջոցների պակաս օգտագործմամբ, որոնք կազմել են համապատասխանաբար 517.3 մլն դրամ (89.9%) և 65.5 մլն դրամ (77.2%): Նախորդ տարվա նույն ժամանակահատվածի համեմատ հանգստի և սպորտի ծառայությունների ծախսերն աճել են 32.8%‑ով, ինչը հիմնականում պայմանավորված է շախմատիստների պատրաստման ծառայությունների ծախսերի ավելացմամբ: 

2014 թվականի առաջին կիսամյակում մշակութային ծառայություններին հատկացվել է 4.3 մլրդ դրամ` ապահովելով ծրագրով նախատեսվածի 92.7%-ը, որը հիմնականում պայմանավորված է արվեստի բնագավառի ծախսերի կատարողականով: 

Հաշվետու ժամանակահատվածում 529.1 մլն դրամ է տրամադրվել գրադարաններին` ապահովելով ծրագրի 95.7%-ը և 1.9%-ով զիջելով նախորդ տարվա նույն ժամանակահատվածի ցուցանիշը: 

2014 թվականի առաջին կիսամյակում 785.8 մլն դրամ է տրամադրվել թանգարաններին և ցուցասրահներին` կազմելով ծրագրով նախատեսվածի 97.8%-ը: Նախորդ տարվա նույն ժամանակահատվածի համեմատ նշված ծախսերն աճել են 3.9%-ով:

Մշակույթի տների, ակումբների ու կենտրոնների ծախսերը հաշվետու ժամանակահատվածում կազմել են 14.8 մլն դրամ կամ ծրագրով նախատեսվածի 22.9%-ը: Շեղումը պայմանավորված է այն հանգամանքով, որ մշակութային օբյեկտների շինարարության համար նախատեսված 50 մլն դրամի միջոցները չեն օգտագործվել: Հատկացված գումարն ուղղվել է համայնքային մշակույթի և ազատ ժամանցի կազմակերպմանը և 5.2%-ով զիջել նախորդ տարվա նույն ժամանակահատվածի ցուցանիշը:

Այլ մշակութային կազմակերպությունների ծախսերը կազմել են 292.4 մլն դրամ կամ առաջին կիսամյակի համար նախատեսված հատկացումների 99.1%-ը: Միջոցների հիմնական մասը` 172 մլն դրամը և 95.3 մլն դրամը, ուղղվել է համապատասխանաբար արխիվային ծառայություններին և համայնքներին սուբվենցիաների տրամադրմանը, որոնք իրականացվել են նախատեսված ողջ ծավալով: Նախորդ տարվա նույն ժամանակահատվածի համեմատ այլ մշակութային կազմակերպությունների ծախսերը գրեթե չեն փոփոխվել:

2014 թվականի առաջին կիսամյակում ՀՀ պետական բյուջեից 2.3 մլրդ դրամ է տրամադրվել արվեստի բնագավառի ֆինանսավորմանը՝ կազմելով նախատեսվածի 92.3%-ը: Շեղումը հիմնականում պայմանավորված է մշակութային միջոցառումների իրականացման կատարողականով, որը կազմել է 732.9 մլն դրամ կամ 86%, և այն հանգամանքով, որ մշակութային օբյեկտների շինարարության համար նախատեսված 50 մլն դրամի միջոցները չեն օգտագործվել: Նախորդ տարվա նույն ժամանակահատվածի համեմատ արվեստի բնագավառի ծախսերը նվազել են 27%-ով` հիմնականում պայմանավորված նախորդ տարի ավստրիական «Վագներ Բիրո Ստեյջ Սիստեմս» ընկերության կողմից Ալ. Սպենդիարյանի անվան օպերայի և բալետի ակադեմիական թատրոնի և Ա. Խաչատրյանի անվան համերգասրահի դահլիճների տեխնիկական վերազինման ծրագրի իրականացմամբ, որի շրջանակներում 2013 թվականի առաջին կիսամյակում կատարվել էին 901.4 մլն դրամի ծախսեր: Արվեստի բնագավառում մեծ տեսակարար կշիռ ունեն թատերական ներկայացումների ծախսերը, որոնք կազմել են 493.4 մլն դրամ կամ նախատեսվածի 99.9%-ը, երաժշտարվեստի և պարարվեստի համերգների գծով ծախսերը` 394 մլն դրամ կամ 100%, օպերային և բալետային արվեստի ներկայացումների ծախսերը` 307.4 մլն դրամ կամ 100%:

Հաշվետու ժամանակահատվածում նախատեսված ողջ ծավալով օգտագործվել են նաև կինեմատոգրաֆիայի բնագավառի համար նախատեսված միջոցները, որոնք կազմել են 306.7 մլն դրամ և նախորդ տարվա նույն ժամանակահատվածի համեմատ գրեթե չեն փոփոխվել:

2014 թվականի առաջին կիսամյակում hուշարձանների և մշակութային արժեքների վերականգնման և պահպանման նպատակով պետական բյուջեից տրամադրվել է 64.4 մլն դրամ` կազմելով ծրագրի 55.8%-ը: Վերջինս պայմանավորված է նրանով, որ տվյալ դասում ընդգրկված` հուշարձանների ամրակայման, նորոգման և վերականգնման, ինչպես նաև Թբիլիսիում գտնվող հայ գրողների պանթեոնի պահպանմանն աջակցության համար նախատեսված միջոցները` համապատասխանաբար 49 մլն դրամի և 2 մլն դրամի չափով, չեն օգտագործվել: Նախորդ տարվա նույն ժամանակահատվածի համեմատ hուշարձանների և մշակութային արժեքների վերականգնման և պահպանման ծախսերը նվազել են 3.2%-ով` հիմնականում պայմանավորված Թբիլիսիում գտնվող հայ գրողների պանթեոնի պահպանման ծախսերը չկատարելու հանգամանքով: 

Հաշվետու ժամանակահատվածում ռադիո և հեռուստահաղորդումների հեռարձակման և հրատարակչական ծառայությունների գծով պետական բյուջեի ծախսերը կազմել են շուրջ 3 մլրդ դրամ՝ 96%-ով ապահովելով ծրագրային հատկացումները և 7.9%-ով գերազանցելով նախորդ տարվա նույն ժամանակահատվածի ցուցանիշը: Մասնավորապես` 2.3 մլրդ դրամ (նախատեսվածի 98.7%-ը) են կազմել հեռուստառադիոհաղորդումների, 534.8 մլն դրամ (նախատեսվածի 85.1%-ը)` հրատարակչությունների և խմբագրությունների, 165.4 մլն դրամ (նախատեսվածի 100%-ը)՝ տեղեկատվության ձեռք բերման ծախսերը: Նախորդ տարվա առաջին կիսամյակի համեմատ հրատարակչություններին ու խմբագրություններին ուղղված միջոցները նվազել են 10.9%‑ով, իսկ հեռուստառադիոհաղորդումների և տեղեկատվության ձեռք բերման ծախսերը` աճել համապատասխանաբար 13%‑ով և 15.3%‑ով:
Կրոնական և հասարակական այլ ծառայությունների դասին 2014 թվականի առաջին կիսամյակում պետական բյուջեից տրամադրվել է 342.1 մլն դրամ՝ կազմելով նախատեսված ծախսերի 84.2%-ը: Շեղումը հիմնականում պայմանավորված է քաղաքական կուսակցություններին, հասարակական կազմակերպություններին և արհմիություններին աջակցության ծախսերի և «Երիտասարդական ծրագրեր»-ի կատարողականով, որոնց շրջանակներում օգտագործվել է համապատասխանաբար 67.9 մլն դրամ և 107.9 մլն դրամ կամ նախատեսվածի 62.9%-ը և 88.7%‑ը: Նախորդ տարվա նույն ժամանակահատվածի համեմատ քաղաքական կուսակցություններին, հասարակական կազմակերպություններին և արհմիություններին աջակցության ծախսերը նվազել են 37%‑ով, ինչի արդյունքում կրոնական և հասարակական այլ ծառայությունների խմբի ծախսերում արձանագրվել է 7.2%‑ով անկում:

2014 թվականի առաջին կիսամյակում այլ դասերին չպատկանող հանգստի, մշակույթի և կրոնի խմբի շրջանակներում ՀՀ պետական բյուջեից օգտագործվել է 208.9 մլն դրամ` ապահովելով կիսամյակային ծրագրի 90.8%-ը, որն ուղղվել է ՀՀ մշակույթի և ՀՀ սպորտի ու երիտասարդության հարցերի նախարարությունների և նրանց համակարգում գործող ծրագրերի իրականացման գրասենյակների պահպանմանը: Նախորդ տարվա նույն ժամանակահատվածի համեմատ տվյալ ծախսերում արձանագրվել է 11.5% աճ:

2014 թվականի առաջին կիսամյակում կրթության բնագավառում ՀՀ պետական բյուջեի ծախսերը կազմել են 46.4 մլրդ դրամ` ապահովելով կիսամյակային ծրագրի 87.8% կատարողական: Ծրագրից շեղումը հիմնականում առաջացել է կրթությանը տրամադրվող օժանդակ ծառայությունների խմբերում: 2013 թվականի առաջին կիսամյակի համեմատ կրթության ծախսերն էական փոփոխություն չեն կրել:

Հաշվետու ժամանակահատվածում ՀՀ պետական բյուջեից 10.1 մլրդ դրամ է տրամադրվել նախադպրոցական և տարրական ընդհանուր կրթությանը` ապահովելով ծրագրի 98.7% կատարողական: Հատկացումների հիմնական մասը` համապատասխանաբար 6.8 մլրդ դրամ և 2.4 մլրդ դրամ, ուղղվել է հանրակրթական ուսուցման և հանրակրթական ուսուցման գծով պետության կողմից համայնքի ղեկավարին պատվիրակված լիազորությունների իրականացման ֆինանսավորմանը, որոնք կատարվել են 99.7%-ով և 97%-ով: Նախորդ տարվա նույն ժամանակահատվածի համեմատ նշված խմբի ծախսերը նվազել են 9.2%-ով` հիմնականում պայմանավորված հանրակրթական ուսուցման ծախսերի նվազմամբ:

2014 թվականի առաջին կիսամյակում կրթության ոլորտում կատարված ծախսերի 48.1%-ն ուղղվել է միջնակարգ ընդհանուր կրթությանը: Այն կազմել է շուրջ 22.4 մլրդ դրամ (որից 12.8 մլրդ դրամը` հիմնական և 9.5 մլրդ դրամը` միջնակարգ (լրիվ) ընդհանուր կրթության ծախսերն են) և 98.8%-ով ապահովել ծրագրի կատարումը: Միջնակարգ ընդհանուր կրթության խմբին հատկացված միջոցների հիմնական մասը` շուրջ 20.3 մլրդ դրամը, կազմել են հանրակրթական ուսուցման ծախսերը, որոնք կատարվել են 99.2%-ով: Միջնակարգ ընդհանուր կրթության խմբում համեմատաբար ցածր` 93.1% կատարողական է արձանագրվել մասնագիտացված հանրակրթական ուսուցման ծախսերում, որոնք կազմել են 743.2 մլն դրամ: Նախորդ տարվա նույն ժամանակահատվածի համեմատ արձանագրվել է միջնակարգ ընդհանուր կրթության ծախսերի 2% անկում: 
 Հաշվետու ժամանակահատվածում նախնական մասնագիտական (արհեստագործական) և միջին մասնագիտական կրթության ծախսերը կազմել են ավելի քան 3.2 մլրդ դրամ կամ նախատեսված հատկացումների 99.1%-ը, որից շուրջ 1.2 մլրդ դրամը (99.7%)` նախնական մասնագիտական (արհեստագործական), 2.1 մլրդ դրամը (98.9%)` միջին մասնագիտական կրթության ծախսերն են: Միջին մասնագիտական կրթությանը տրամադրված միջոցներից շուրջ 1.9 մլրդ դրամն (99%) ուղղվել է միջին մասնագիտական կրթության գծով ուսանողական նպաստների տրամադրմանը: Նախորդ տարվա նույն ժամանակահատվածի համեմատ նախնական մասնագիտական (արհեստագործական) և միջին մասնագիտական կրթության խմբի ծախսերն աճել են 15.1%-ով` հիմնականում պայմանավորված միջին մասնագիտական կրթության գծով ուսանողական նպաստների տրամադրման ծախսերի աճով:

2014 թվականի առաջին կիսամյակում բարձրագույն կրթության բնագավառին ՀՀ պետական բյուջեից տրամադրվել է ավելի քան 4.1 մլրդ դրամ (որից 3.7 մլրդ դրամը` բարձրագույն մասնագիտական կրթության և 400.2 մլն դրամը` հետբուհական մասնագիտական կրթության դասի ծախսերն են)` ապահովելով կիսամյակային ծրագրի 92.9%-ով կատարում: Ծրագրից շեղումը մեծ մասամբ պայմանավորված է բարձրագույն մասնագիտական կրթության գծով ուսանողական նպաստների կատարողականով, որը կազմել է 92.1% կամ 2.7 մլրդ դրամ: Բարձրագույն մասնագիտական կրթության ծրագրի գծով օգտագործվել է 569.8 մլն դրամ կամ նախատեսվածի 99.9%-ը, բարձրագույն մասնագիտական կրթություն ստացող ուսանողների կրթաթոշակի գծով` շուրջ 421.5 մլն դրամ կամ 85.3%, հետբուհական մասնագիտական կրթության նպաստների գծով` շուրջ 246.8 մլն դրամ կամ 99.9%: Նախորդ տարվա նույն ժամանակահատվածի համեմատ բարձրագույն կրթության խմբի ծախսերը նվազել են 11.3%-ով` հիմնականում պայմանավորված բարձրագույն մասնագիտական կրթության գծով ուսանողական նպաստների տրամադրման ծախսերի նվազմամբ:
Ըստ մակարդակների չդասակարգվող կրթության ծախսերը 2014 թվականի առաջին կիսամյակում կազմել են ավելի քան 1.7 մլրդ դրամ (որից 1.3 մլրդ դրամը` արտադպրոցական դաստիարակության, 472.3 մլն դրամը` լրացուցիչ կրթության ծախսերն են)` ապահովելով կիսամյակային ծրագրի 94.7%-ով կատարում: Շեղումը հիմնականում առաջացել է լրացուցիչ կրթության ծախսերում ընդգրկված` ընտրական հանձնաժողովների անդամների մասնագիտական դասընթացների կազմակերպման ծախսերում, որոնց համար նախատեսված միջոցներից օգտագործվել է ընդամենը 2.8%-ը: Նախորդ տարվա նույն ժամանակահատվածի համեմատ նշված խմբի ծախսերն աճել են 2.9%-ով կամ 48.8 մլն դրամով:
2014 թվականի առաջին կիսամյակում կրթությանը տրամադրվող օժանդակ ծառայությունների ծախսերը կազմել են ավելի քան 4.6 մլրդ դրամ կամ կիսամյակային ծրագրի 45.6%-ը: Շեղումը հիմնականում պայմանավորված է Համաշխարհային բանկի աջակցությամբ իրականացվող Կրթության որակի և համապատասխանության երկրորդ վարկային ծրագրի (1.4 մլրդ դրամ կամ 60.2%) և տվյալ դասում ընդգրկված` կրթական օբյեկտների հիմնանորոգման (457.5 մլն դրամ կամ 11.5%) ու շինարարության (528.3 մլն դրամ կամ 36.4%) ծախսերի կատարողականով: 2013 թվականի առաջին կիսամյակի համեմատ կրթությանը տրամադրվող օժանդակ ծառայությունների ծախսերն աճել են 40.2%-ով կամ 1.3 մլրդ դրամով, ինչը հիմնականում պայմանավորված է Համաշխարհային բանկի աջակցությամբ իրականացվող կրթության որակի և համապատասխանության երկրորդ վարկային ծրագրի, ինչպես նաև տարրական դասարանների աշակերտներին անվճար դասագրքերով և ուսումնական գրականությամբ ապահովման ու ավագ դպրոցների դասագրքերի հրատարակման և կրթական օբյեկտների շինարարության ծախսերի աճով:
Հաշվետու ժամանակահատվածում պետական բյուջեից շուրջ 212.1 մլն դրամ տրամադրվել է այլ դասերին չպատկանող կրթության բնագավառում գործադիր իշխանության պետական կառավարման հանրապետական և տարածքային կառավարման մարմինների պահպանմանը՝ կազմելով եռամսյակային ծրագրի 86.4%-ը: Հատկացված միջոցներն ուղղվել են ՀՀ կրթության և գիտության նախարարության աշխատակազմի և ՀՀ կրթության և գիտության նախարարության գիտության պետական կոմիտեի պահպանմանը: Նախորդ տարվա նույն ժամանակահատվածի համեմատ նշված խմբի ծախսերն աճել են 6.1%-ով կամ 12.2 մլն դրամով:
2014 թվականի առաջին կիսամյակում սոցիալական պաշտպանության բնագավառի ծախսերը կազմել են 161.8 մլրդ դրամ` 90.5%-ով ապահովելով կիսամյակային ծրագրի կատարումը: Բաժնի բոլոր խմբերում առկա են ծրագրից շեղումներ, սակայն առավելագույն գումարը բաժին է ընկել ծերության, այլ դասերին չպատկանող սոցիալական պաշտպանության, ինչպես նաև ընտանիքի անդամներ և զավակներ խմբերին: 2013 թվականի առաջին կիսամյակի համեմատ սոցիալական պաշտպանության ծախսերն ավելացել են 10.5%-ով կամ 15.4 մլրդ դրամով, որը հիմնականում պայմանավորված է աշխատանքային կենսաթոշակների գծով ծախսերի աճով:
Հաշվետու ժամանակահատվածում պետական բյուջեից 339.5 մլն դրամ է տրամադրվել վատառողջության և անաշխատունակության խմբի ծախսերին` կազմելով ծրագրի 55.9%-ը: Նշված հատկացումներից ավելի քան 89 մլն դրամ տրամադրվել է վատառողջությանը, 250.4 մլն դրամ` անաշխատունակությանը, որոնք կատարվել են համապատասխանաբար 96.9%-ով և 48.6%-ով: Անաշխատունակության դասի կատարողականը հիմնականում պայմանավորված է հաշմանդամներին պրոթեզաօրթոպեդիկ պարագաներով, վերականգնման, տեխնիկական միջոցներով ապահովման և դրանց վերանորոգման համար նախատեսված միջոցները պակաս օգտագործելու հանգամանքով, որոնք կազմել են 210.6 մլն դրամ կամ 48.2%, ինչպես նաև հաշմանդամներին սայլակներով և լսողական սարքերով ապահովման համար նախատեսված 37.1 մլն դրամի միջոցները չօգտագործելու հանգամանքով: Նշվածով պայմանավորված` նախորդ տարվա նույն ժամանակահատվածի համեմատ անաշխատունակության դասի ծախսերը նվազել են 20.1%‑ով: 

Ծերության բնագավառի ծրագրերին 2014 թվականի առաջին կիսամյակում ՀՀ պետական բյուջեից տրամադրվել է 116.2 մլրդ դրամ` ապահովելով ծրագրի 94.2%-ը: Շեղումը հիմնականում պայմանավորված է կուտակային կենսաթոշակային համակարգի ներդրման ծախսերի կատարողականով, որը կազմել է 26.8% կամ 2.2 մլրդ դրամ: 96.9 մլրդ դրամ ուղղվել է աշխատանքային կենսաթոշակներին` կազմելով ծրագրի 99.8%-ը և 16.4%-ով գերազանցելով նախորդ տարվա առաջին կիսամյակի ցուցանիշը, ինչով էլ հիմնականում պայմանավորված է նախորդ տարվա նույն ժամանակահատվածի համեմատ ծերության բնագավառի ծախսերի 17.1%-ով աճը:

Հարազատին կորցրած անձանց խմբին հաշվետու ժամանակահատվածում տրամադրվել է 2.7 մլրդ դրամ կամ նախատեսվածի 99.4%-ը: 2013 թվականի նույն ժամանակահատվածի համեմատ նշված ծախսերն աճել են 6.3%-ով` հիմնականում պայմանավորված կենսաթոշակառուի մահվան դեպքում տրվող թաղման նպաստի ծախսերի աճով:

Ընտանիքի անդամների և զավակների խմբի գծով պետական բյուջեի ծախսերը հաշվետու ժամանակահատվածում կազմել են շուրջ 25.9 մլրդ դրամ կամ նախատեսվածի 88.4%-ը: Շեղումը հիմնականում պայմանավորված է երեխայի ծննդյան միանվագ նպաստի և ընտանիքի կենսամակարդակի բարձրացմանն ուղղված նպաստների գծով ծախսերի տնտեսմամբ, որոնք կազմել են համապատասխանաբար 2.3 մլրդ դրամ կամ ծրագրվածի 53.2%-ը և 17.1 մլրդ դրամ կամ ծրագրվածի 94.4%-ը: Հղիության և ծննդաբերության նպաստի ծախսերը կազմել են 3.1 մլրդ դրամ` ապահովելով 99.9% կատարողական: Նախորդ տարվա նույն ժամանակահատվածի համեմատ «Ընտանիքի անդամներ և զավակներ» խմբի ծախսերն աճել են 4%-ով` հիմնականում պայմանավորված հղիության ու ծննդաբերության նպաստի ծախսերի աճով:

Սոցիալական ոլորտի ծախսերից 741.6 մլն դրամ տրամադրվել է գործազրկության խմբին, որը կազմել է կիսամյակային ծրագրի 49.2%-ը: Շեղումը հիմնականում պայմանավորված է սեզոնային զբաղվածության խթանման միջոցով գյուղացիական տնտեսության աջակցության նպատակով նախատեսված 448 մլն դրամ միջոցները չօգտագործելու հանգամանքով: Գործազրկության խմբի ծախսերից 543.7 մլն դրամը տրամադրվել է գործազրկության նպաստների վճարմանը, որը կատարվել է նախատեսված ծավալով, սակայն նախորդ տարվա նույն ժամանակահատվածի համեմատ նվազել է 37.5%-ով: Չեն օգտագործվել տվյալ խմբում ընդգրկված ևս 4 ծրագրերի շրջանակներում նախատեսված միջոցները` 95.7 մլն դրամ ընդհանուր գումարով: Գործազրկության խմբի ծախսերը 2013 թվականի նույն ժամանակահատվածի համեմատ նվազել են 22%-ով` հիմնականում պայմանավորված գործազրկության նպաստի ծախսերի կրճատմամբ:

Հաշվետու ժամանակահատվածում պետական բյուջեից 248.7 մլն դրամ է տրամադրվել բնակարանային ապահովման խմբի ծախսերին` կազմելով ծրագրի 99.5%-ը: Միջոցներն ուղղվել են զոհված (մահացած) և առաջին, երկրորդ և երրորդ կարգի հաշմանդամ զինծառայողների անօթևան ընտանիքներին բնակարանով ապահովմանը և բնակարանային պայմանների բարելավմանը: 2013 թվականի առաջին կիսամյակի համեմատ խմբի ծախսերը նվազել են 79.8%-ով` պայմանավորված այն հանգամանքով, որ նշված ծրագրի շրջանակներում նախորդ տարվա առաջին կիսամյակում ՀՀ պետական բյուջեից օգտագործվել էր 998.9 մլն դրամ, բացի այդ 231.2 մլն դրամ էր տրամադրվել երկրաշարժի հետևանքով անօթևան մնացած ընտանիքների համար բնակարանային շինարարության նպատակով:

Այլ դասերին չպատկանող սոցիալական հատուկ արտոնություններին առաջին կիսամյակում տրամադրվել է 4.9 մլրդ դրամ` ապահովելով ծրագրի 89% կատարողական: Շեղումը հիմնականում պայմանավորված է «ՎՏԲ-Հայաստան» ՓԲԸ-ում ավանդատու հանդիսացող քաղաքացիների, որպես նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման և ՀՄՊ մասնակիցներին, ՀՄՊ և այլ պետություններում մարտական գործողությունների ընթացքում զոհված զինծառայողների ընտանիքներին տրվող և 25.11.1998թ. ՀՕ‑258 օրենքի 34.1 հոդվածով սահմանված դրամական օգնության տրամադրման ծախսերի կատարողականով, որոնք կազմել են համապատասխանաբար 431.1 մլն դրամ կամ 58.1% և 4.2 մլրդ դրամ կամ 95.1%: 2013 թվականի նույն ժամանակահատվածի համեմատ տվյալ խմբի ծախսերը նվազել են 3.4%-ով` հիմնականում պայմանավորված ավանդների փոխհատուցման ծախսերի նվազմամբ:

Այլ դասերին չպատկանող սոցիալական պաշտպանության խմբի ծրագրերին հաշվետու ժամանակահատվածում ՀՀ պետական բյուջեից հատկացվել է 10.8 մլրդ դրամ` կազմելով կիսամյակային ծրագրի 69%-ը: Շեղումը հիմնականում պայմանավորված է պետական հիմնարկների և կազմակերպությունների աշխատողների սոցիալական փաթեթով ապահովման համար նախատեսված միջոցների պակաս օգտագործմամբ, որոնք կազմել են 5.9 մլրդ դրամ կամ նախատեսվածի 60.8%-ը: 2013 թվականի նույն ժամանակահատվածի համեմատ այլ դասերին չպատկանող սոցիալական պաշտպանության խմբի ծախսերն աճել են 3.1%-ով` հիմնականում պայմանավորված պետական հիմնարկների և կազմակերպությունների աշխատողների սոցիալական փաթեթով ապահովման, Ժամանակավոր անաշխատունակության դեպքում նպաստի վճարման և կենսաթոշակային ապահովության, դրամական օգնությունների, պատվովճարների և այլ ծրագրերի վճարման հետ կապված ծառայությունների ծախսերի աճով: 

2014 թվականի առաջին կիսամյակում ՀՀ կառավարության պահուստային ֆոնդի միջոցներից նախատեսված 12.9 մլրդ դրամից օգտագործվել է 8.3 մլրդ դրամ կամ 64.4%-ը: Նշված գումարի 92.1%-ը` շուրջ 7.6 մլրդ դրամ, տրամադրվել է ընթացիկ, 7.9%-ը կամ 656.5 մլն դրամ` ոչ ֆինանսական ակտիվների գծով ծախսերի ֆինանսավորմանը: Նշենք, որ 2013 թվականի նույն ժամանակահատվածում ՀՀ կառավարության պահուստային ֆոնդից օգտագործվել էր 12.3 մլրդ դրամ:

ՀՀ ՊԵՏԱԿԱՆ ԲՅՈՒՋԵԻ ՀԱՎԵԼՈՒՐԴԸ
2014 թվականի առաջին կիսամյակում ՀՀ պետական բյուջեն կատարվել է 22.1 մլրդ դրամ հավելուրդով` ծրագրով նախատեսված 52.7 մլրդ դրամ պակասուրդի դիմաց: Նշենք, որ նախորդ տարվա նույն ժամանակահատվածում ՀՀ պետական բյուջեն կատարվել էր 35.7 մլրդ դրամ հավելուրդով: Շեղումը մեծ մասամբ պայմանավորված է ծախսերի կատարողականով, ինչի արդյունքում բյուջեի ազատ միջոցներից (ներառյալ ժամանակավոր ազատ միջոցները) կիսամյակային ծրագրով նախատեսված 87.9 մլրդ դրամի փոխարեն օգտագործվել է 28.3 մլրդ դրամ: Անցած ժամանակահատվածում հավելուրդի ներքին աղբյուրների գծով ֆինանսավորման ցուցանիշը կազմել է 12.5 մլրդ դրամ, իսկ արտաքին աղբյուրների գծով` -34.7 մլրդ դրամ` կազմելով ծրագրով նախատեսված ցուցանիշների համապատասխանաբար 18.1 և 208 տոկոսը: 

2014 թվականի առաջին կիսամյակում ՀՀ պետական բյուջեն գանձապետական պարտատոմսերի հաշվին ֆինանսավորվել է 1.6 մլրդ դրամի չափով` նախատեսված 2.9 մլրդ դրամի փոխարեն, ինչը պայմանավորված է պետական պարտատոմսերի տոկոսադրույքների մակարդակը կայուն ցածր մակարդակում պահպանելու նպատակով նախատեսվածից ավելի քիչ ծավալով պարտատոմսերի տեղաբաշխմամբ: 2014 թվականին շարունակվել են պետական խնայողական արժեկտրոնային պարտատոմսերի թողարկումները՝ ընդհանուր 1 մլրդ դրամ ծավալով: Այս պարտատոմսերից տեղաբաշխվել են 271.3 մլն դրամի պարտատոմսեր, որից մուտքը կազմել է 271.8 մլն դրամ: 2014 թվականի առաջին կիսամյակում պետական պարտատոմսերի թողարկման ծրագրի իրագործման արդյունքում ներքին պետական պարտքը բնութագրող հիմնական ցուցանիշները հետևյալն են. շրջանառության մեջ եղած պետական պարտատոմսերի ծավալն անվանական արժեքով կազմել է 274.4 մլրդ դրամ (2013թ. նույն ժամանակահատվածում` 257.7 մլրդ դրամ): Շրջանառության մեջ եղած ներքին պարտքի եկամտաբերությունը կազմել է 13.77% (2013թ. առաջին կիսամյակում՝ 13.96%), պարտքի ժամկետայնությունը` 1975 օր (2013թ. առաջին կիսամյակում` 1786 օր): Շրջանառության մեջ գտնվող կարճաժամկետ պարտատոմսերի ծավալը կազմել է 10.5 մլրդ դրամ կամ 3.8% (2013թ. առաջին կիսամյակում՝ 30.8 մլրդ դրամ կամ 12.0%), միջին ժամկետայնության պարտատոմսերինը` 149.9 մլրդ դրամ կամ 54.7% (2013թ. առաջին կիսամյակում՝ 134.5 մլրդ դրամ կամ 52.2%), երկարաժամկետ պարտատոմսերինը` 112.9 մլրդ դրամ կամ 41.1% (2013թ. առաջին կիսամյակում՝ 91.4 մլրդ դրամ կամ 35.4%), խնայողական պարտատոմսերինը` 1.1 մլրդ դրամ կամ 0.4% (2013թ. առաջին կիսամյակում՝ 1.0 մլրդ դրամ կամ 0.4%):

Մուրհակների մարման նպատակով վճարումները կատարվել են առաջին կիսամյակի ծրագրով նախատեսված ամբողջ ծավալով: Այդ նպատակով պետական բյուջեից տրամադրվել է 31.1 մլն դրամ:
Հաշվետու ժամանակահատվածում 4.1 մլրդ դրամ է հատկացվել բաժնետոմսերի և կապիտալում այլ մասնակցության ձեռքբերմանը, որը կատարվել է ամբողջ ծավալով: Մասնավորապես` 4.05 մլրդ դրամ է տրամադրվել «Հայաստանի հեռուստատեսային և ռադիոհաղորդիչ ցանց» ՓԲԸ-ին և 15.8 մլն դրամ` «Ստանդարտների ազգային ինստիտուտ» ՓԲԸ‑ին:

Հաշվետու ժամանակահատվածում ՀՀ ռեզիդենտներին պետական բյուջեից տրամադրվել են 23 մլրդ դրամի վարկեր` կազմելով ծրագրվածի 87.1%-ը: Նշված գումարից շուրջ 4.0 մլրդ դրամը (նախատեսվածի 100%-ը) հատկացվել է «Բերրիություն» ԱՄ-ի Մասիսի շրջանային միավորում» ՍՊԸ-ին, 597.0 մլն դրամ (100%)` «Հրաշք այգի» ՍՊԸ-ին, շուրջ 1.1 մլրդ դրամ (100%)` «Սալսա Դիվելոփմենթ» ՓԲԸ-ին, 400 մլն դրամ (50%)` «Միկշին» ՍՊԸ-ին, 330.4 մլն դրամ (41.7%)` «Ռադիոիզոտոպների արտադրության կենտրոն» ՓԲԸ-ին և 16 մլրդ դրամ (99.5%)` այլ վարկառուների: 650.1 մլն դրամի վարկային միջոցներ են տրամադրվել արտաքին աղբյուրներից ստացվող նպատակային միջոցների հաշվին իրականացվող ծրագրերի շրջանակներում, որից 187.6 մլն դրամը` Վերակառուցման և զարգացման միջազգային բանկի աջակցությամբ իրականացվող էլեկտրամատակարարման հուսալիության ծրագրի, 462.4 մլն դրամը` Գերմանիայի զարգացման վարկերի բանկի աջակցությամբ իրականացվող Գյումրի-2 ենթակայանի վերականգնման ծրագրի շրջանակներում` կազմելով ծրագրվածի համապատասխանաբար 8.8%-ը և 45.6%-ը:

Նախկինում տրամադրված ներքին վարկերի վերադարձից հավետու ժամանակահատվածում պետական բյուջե է մուտքագրվել ավելի քան 10.5 մլրդ դրամ` նախատեսված 9.9 մլրդ դրամի դիմաց, որից 5.3 մլրդ դրամը (100%)` ՀՀ Կենտրոնական բանկից, «Գերմանահայկական հիմնադրամ» ծրագրի կարգավորման գրասենյակի կողմից տնտեսության կայունացման վարկավորման ծրագրի շրջանակներում տրամադրված վարկերի գծով, իսկ 1.4 մլրդ դրամը (101.7%)` «Զանգեզուր մայնինգ» ՍՊԸ-ի կողմից: Ծրագրից ավել մուտքերը հիմնականում պայմանավորված են «Բերրիություն» ԱՄ-ի Մասիսի շրջանային միավորում» ՍՊԸ-ի կողմից ժամկետից շուտ պարտավորությունների մասնակի մարմամբ, որը կազմել է 500 մլն դրամ:
2014 թվականի առաջին կիսամյակում կայունացման դեպոզիտային հաշվից օգտագործվել է 24.7 մլրդ դրամ` կազմելով կիսամյակային ծրագրի 97.8%-ը:

2014 թվականի հաշվետու ժամանակահատվածում պետական բյուջեի պակասուրդի արտաքին ֆինանսավորումը կազմել է -34.7 մլրդ դրամ` նախատեսված -16.7 մլրդ դրամի դիմաց:

Փոխառու միջոցներից զուտ ֆինանսավորումը հաշվետու ժամանակահատվածում կազմել է ‑3.2 մլրդ դրամ` նախատեսված 5.7 մլրդ դրամի դիմաց: Հաշվետու ժամանակահատվածում միջազգային կազմակերպությունների և օտարերկրյա պետությունների կողմից տրամադրվել են 23.6 մլրդ դրամի վարկային միջոցներ` կազմելով ծրագրի 72.4%-ը: Ծրագրվածից զգալի պակաս միջոցներ են ստացվել հիմնականում Ասիական զարգացման բանկի աջակցությամբ իրականացվող Հյուսիս-հարավ տրանսպորտային միջանցքի զարգացման ծրագրի (Տրանշ 2) (713.5 մլն դրամ կամ նախատեսվածի 13.8%-ը) և Համաշխարհային բանկի աջակցությամբ իրականացվող ոչ վարակիչ հիվանդությունների կանխարգելման և վերահսկման ծրագրի (255.1 մլն դրամ կամ նախատեսվածի 10.7%-ը) գծով: Բացի այդ, 9 ծրագրերի շրջանակներում նախատեսված գումարները` ավելի քան 4.5 մլրդ դրամի չափով, չեն ստացվել: Միևնույն ժամանակ, 9 ծրագրերի գծով ստացվել են նախատեսվածից ավել միջոցներ` 9.3 մլրդ դրամի չափով:
2014 թվականի առաջին կիսամյակի ընթացքում 26.8 մլրդ դրամ (նախատեսվածի 99.7%-ը) ուղղվել է արտաքին պարտավորությունների մարմանը, որից 20.4 մլրդ դրամը` Արժույթի միջազգային հիմնադրամի, 3.7 մլրդ դրամը` Զարգացման Միջազգային Ընկերակցության նկատմամբ ունեցած պարտավորությունների մարմանը: 
Ֆինանսական զուտ ակտիվների ցուցանիշը կատարվել է 140.6%-ով և կազմել -31.4 մլրդ դրամ: Հաշվետու ժամանակահատվածում ԼՂՀ-ին միջպետական վարկի գծով նախատեսված 21.4 մլրդ դրամն ամբողջությամբ տրամադրվել է: Վրաստանի կողմից Հայաստանի նկատմամբ ունեցած վարկային պարտավորությունների գծով նույնպես նախատեսված վճարումն ամբողջությամբ կատարվել է` կազմելով 190 մլն դրամ: Միջազգային ֆինանսական կազմակերպություններին ՀՀ անդամակցության գծով պարտավորությունների կատարմանն ուղղվել է 881.5 մլն դրամ` կազմելով կիսամյակային ծրագրի 99.5%-ը: Հաշվետու ժամանակահատվածում 9.4 մլրդ դրամով ավելացել է արտաքին աղբյուրներից ստացված վարկային և դրամաշնորհային միջոցների մնացորդը:











































































� Համախառն պահանջարկի ցուցանիշները ՀՀ ֆինանսների նախարարության գնահատականներն են:


� Ներդրումների ճյուղային կառուցվածքի ցուցանիշները վերաբերում են ներդրումների կապիտալ շինարարությանն ուղղվող մասին:


� Այսուհետ ներկայացված են ճյուղերի համախառն թողարկումների ցուցանիշները:


� Այս բաժինը ներառում է անդամության վրա հիմնված կազմակերպությունների գործունեությունը, համակարգիչների, անձնական օգ�տա�գործման և կենցաղային արտադրատեսակների նորոգումը և ուրիշ խմբավորումներում չներառված այլ անհատական ծառայությունների մատուցումը:


� Տրանսպորտի ենթաճյուղի մեծ նպաստումը պայմանավորված է հայաստանյան «ԱՐՄԱՎԻԱ ԱՎԻԱԸՆԿԵՐՈՒԹՅՈՒՆ» ՍՊԸ-ի գործունեության դադարեցման պատճառով առաջացած նախորդ տարվա ցածր բազայի ազդեցությամբ 


� այն իր մեջ ներառում է նաև այլ երկրների ավիաընկերությունների ինքնաթիռներով իրականացված բեռնա�փո�խա�դրումները


� Միջին ամսական աշխատավարձի ցուցանիշները ընդգրկում են նաև զինվորականների աշխատանքի վարձատրության տվյալները:


� Արտանահումը ՖՕԲ, ներմուծումը` ՍԻՖ գներով: 


� Արտաքին առևտրի հաշվեկշիռը` արտահանումը և ներմուծումը հաշվարկած ՖՕԲ գներով 2014 թվականի առաջին կիսամյակում կազմել է 1000.0 մլն ԱՄՆ դոլար:


� Որպես ներդրումային բնույթի դիտարկվել են «Մեքենաներ, սարքավորումներ, մեխանիզմներ», «Սարքեր և ապարատներ» և «Տարբեր արդյունաբերական ապրանքներ» ապրանքային խմբերը:


� Նշված ցուցանիշը հաշվարկվում է որպես առևտրային հաշվեկշռի և ապրանքաշրջանառության հարաբերակցություն և ցույց է տալիս թե միավոր արտաքին ապրանքաշրջանառության մեջ որքան զուտ արտահանված ապրանք կա:


� Ընթացիկ տարվա առաջին կիսամյակի ծառայությունների մասին տեղեկատվության բացակայության պատճառով ողջ շարքը ներկայացված է ապրանքների արտահանման և ներմուծման հարաբերակցությամբ (ՖՕԲ գներով` Վճարային հաշվեկշիռ_6, «Ապրանքների առևտուրն ըստ վճարային հաշվեկշռի հիմքի» հոդված): 2014 թվականի ցուցանիշը նախնական գնահատական է:


� Ներճյուղային առևտուրը տեղի է ունենում, երբ երկիրը և´ ներմուծում, և´ արտահանում է առանձին ճյուղում արտադրվող ապրանքատեսակները: Ներճյուղային առևտրի գործակիցն իրենից ներկայացնում է արտահանման և ներմուծման բացարձակ արժեքով փոքրի հարաբերակցությունը մեծին: «0» նշանակում է լրիվ միակողմանի, իսկ «1»` լրիվ երկկողմանի առևտուր:


� Հաշվարկներում օգտագործվել են ՀՀ կենտրոնական բանկի պաշտոնական կայքի 2014թ. օգոստոսի 5-ի դրությամբ տվյալները:


� Փողի ագրեգատներում ոչ ռեզիդենտների ավանդները չեն ընդգրկվում:








�Ընդգրկված չեն կուտակված տոկոսները: Վարկերի մեջ ներառված են նաև ֆակտորինգային, լիզինգային գործառնությունները և ռեպո համաձայնագրերը:

